
ZWENEZWOYESUA ḒA A VHIDZA

 Yohane Mukhethwa, ndima ya 11, u thoma kha ndimana ya
18, ndi tama u vhala.

Zwino Bethani ho vha hu tsini na Jerusaḽema, i no nga
mitshimbilo ya fumiṱhanu:

Huno vhunzhi ha Vhayuda vha ḓa kha Mariṱa na
Maria, u vha khuthadza malugana na khaladzi avho.

Zwenezwo Mariṱa, nga u ṱavhanya a tshi tou pfa uri
Yesu o vha a tshi khou ḓa, a bva a yo ṱangana nae: fhedzi
Maria a sala nḓuni.

Zwenezwo Mariṱa a ri kha Yesu,Murena, arali iwe wo
vha u fhano, khaladzi anga o vha a tshi ḓo vha a songo
fa.

Fhedzi ndi a zwi ḓivha, zwauri na zwino, tshiṅwe
na tshiṅwe tshine iwe wa tshi humbela…Mudzimu,
Mudzimu u ḓo u ṋea tshone.

Yesu a ri khae, Khaladzi au u ḓo vuwa hafhu.

Mariṱa a ri khae, ndi a zwi ḓivha uri u ḓo vuwa hafhu
nga mvuwo nga ḓuvha ḽa u fhedzisela.

Yesu a ri khae, ndi Nṋe mvuwo, na…vhutshilo: uyo
ane a tenda kha nṋe, naho o vha o fa, u ḓo dovha a tshila:

Huno nnyi na nnyi ane a tshila huno a tenda kha nṋe
a nga si fe na khathihi. Naa u ya tenda izwi?

A ri khae, Ee, Murena: ndi a tenda uri iwe u Kristo,
Murwa wa Mudzimu, ane a tea u ḓa kha shango. (Huno
sedzani hezwo!)

Zwenezwo musi o amba ngauralo, a ḓi tshimbilela,
huno a ya a vhidza Maria murathu wawe tshiphirini, a
tshi ri,Muṋe o ḓa, huno u a vhidza.

2 Kha ri rabele. Khotsi wa Ṱaḓulu, khwaṱhisedza haya Maipfi
khambilu dzashu, madekwana a ṋamusi, musi ri tshi lindela kha
Iwe zwino. Ipfi Ḽau, muḓinḓa Wau, na ḽiṅwalwa, zwoṱhe zwo
kumedzwa kha Iwe, ngaDzina ḽa YesuKristo. Amene.

Ni nga dzula.
3 Ndivho yanga ya u vha hafha ndi ya u lingedza u thusa
vhathu vha Mudzimu. Hu si nga maanḓa kha u rabela, na u
vhea zwanḓa kha vhalwadze, fhedzi uri vha kone u limuha Yesu
Kristo vhukati hashu, Murwa wa Mudzimu vhukati hashu. Ri
khou amba madekwana a ṋamusi nga ha heyi thero: Zwenezwo
Yesu A Ḓa A Vhidza.

4 Zwino nga hetshi tshifhinga tshine ra khou amba nga hatsho,
ho vha hu tshifhinga tshi ṱungufhadzaho nga maaṋda. Arali
no no vhuya na vhala nganea kha vhutshilo ya Murena washu,
ri wanulusa uri O vha e Khonani khulu kha hoyu mutukana,
Lazaro. O vha…Nga murahu ha u ṱuwa ha Yosefa, kana, O
pfuluwa a ḓa a dzula na Mariṱa, Maria, na Lazaro. Huno vho vha
vha dzikhonani khulu. Vho vha vha na…O vha a tshi tou nga
mufunzi khavho, kho—Khonani ya vhukuma. Huno a Mu itela
zwithu zwiṱuku zwa u ambara, badzhi ya u ambara, ndi a tenda,
vha amba nga u ralo, huno yo vha yo rungwa u mona hoṱhe i si
na u pendelwa. Huno vho vha vho Mu itela zwithu, ngauri vho
tenda Khae. Vho vha vho—vho vha vho tenda huno vho no vhona
hezwo. Vho vha vho no ṱutshela tshivhidzo, na zwiṅwe-vho, uMu
tevhela. Huno hetsho tsho vha tshi tshithu tshihulwane nga iḽo
ḓuvha, tshine na tshigwevho tsha hone tshi nga vha lufu, u—u
tshi ṱutshela.
5 Fhedzi, Yesu, hoyu Muthu we a vha a tshi khou tshimbila
u mona samusi vha tshi ralo, a tshi kwashekanya zwivhidzo
zwavho, huno a tshi amba zwithu zwivhi nga tshifhe wavho, na—
na zwiṅwe-vho, O vha—O vha o ita tshinyadzo khulu khavho,
vho elekanya. Huno—huno u vhuya waMu bula zwo vha zwi tshi
ḓo vha u—u vhewa nnḓa ha sinagogo. Huno zwenezwo arali ni
nnḓa ha tshivhidzo, vho—vho elekanya uri a ni—ni na tshikhala
tsha thengululo. Arali ni songo wela kha tshiṅwe tsha zwigwada
zwavho, u fana na Vhafarisei, na Vhasadukei, kana tshiṅwe
tshithu, ho vha hu si na thengululo arali no vha ni nga nnḓa
ha hezwo. Huno arali vho vha vha na ndugelo, dzikhoṋo, huno
vho vha vha tshi nga ni rahela nnḓa arali vho funa. Uho ho
vha hu u amba havho. A zwi mangadzi Yesu o ri, “Vhoinwi, nga
mikhuvha ya vhoinwi, no ita Ipfi ḽa Mudzimu u sa vha na maṅwe
masiandoitwa avhuḓi.” Ni a vhona?
6 Huno zwino zwo dovha hafhu, ngauri ri a zwi ḓivha uri
ḓivhazwakale i a ḓi dovholola nga maanḓa. Huno zwi a—a
ṱungufhadza uri, fhedzi yo vha yo porofitelwa u dovholola, huno
yo zwi dovha hafhu.

Ri wana uri Yesu o vha a sa tou fuṅwa zwavhuḓi.
7 Zwifhinga zwinzhi, vhathu vha ṱoḓa u haṱula muthu ane a
sa tendelane navho. A ro ngo tea u ita hezwo. Ri nga si tendelane
nga tshashu, fhedzi ra vha na vhuṱama. Arali ndi si nga kone u
tendelana na muthu, huno na vha ni kha ḓi mu funa na u mu
rabelela, huno ni sa tendelani nae kha-…kha maga a Maṅwalo,
nahone na u vhonetshelwa ha khwine, zwenezwo ndi nga si ambe
tshithu khae. Ndi ṱoḓa u dzulela u hanedzana nae, nga nḓila ya
vhukonani, ngauri ndi a mu funa, huno zwa—zwavhukuma a thi
ṱoḓi a tshi xela. Huno u tea u ita zwi fanaho na kha nṋe; a ri ṱoḓi
u xela. Huno ri fanela u vhekanya mihumbulo yashu kha zwine
Ipfi ḽa amba. Irani Ipfi ḽi vhe Ngoho. Hu si ndaela dzashu kana

mihumbulo yashu, fhedzi zwine A amba; a hu na ṱhalutshedzo ya
tshidzumbe, zwine Ipfi ḽa amba fhedzi.
8 Vhuṅwe vhusiku, ndo ita tshiṅwe tshithu huno tsha vhonala
sa tshi ṱambuludzaho kaṱuku-ṱuku, ndi a tenda ho vha hu kha
vhuragane ha vhashumeli maṅwe matsheloni. Nda vhea Yesu
kha tsengo. Nda ri, “Samusi vho ita ngei zwenezwo, ngauralo
vha a ralo ṋamusi.” Khamusi zwi ḓo vha zwavhuḓi arali nda
zwi dovholola lwa tshifhinganyana, arali ri na tshifhinga. Zwino,
nda ri, ṋamusi ri wanulusa uri…
9 Kha u shandulula ha Luther, ene, nga tshifhinga tsha hezwo,
o ri vho lugaho vha ḓo tshila nga lutendo. “Muthu ane a tenda,
uyo, ane a vha Nazwo.” Fhedzi ri wanulusa uri vhanzhi vhavho
vho ri vha a tenda, huno vho vha vha si Nazwo.
10 Maḓuvhani a—a JohnWesley, arali vho wana phaṱhutshedzo,
ya vhuvhili, vho i vhidza u khethefhadzwa, u khethefhadzwa ho
fhelelaho, vho takala vha ṱavha mikosi. “Muṅwe na muṅwe o
ṱavha mukosi, we a vha Nayo.” Fhedzi vho wanulusa uri vho
vha vha si Nayo. Vhunzhi havho vho ṱavha mukosi, huno vha
si na Nayo.
11 Maḓuvha a Pentekoste, vho ri, “Zwino mbuyedzedzo ya
dzimpho yo ḓa, ndovhedzo ya Muya. Uyo a no amba nga
dzindimi, u Nayo.” Ri wanulusa uri vhanzhi vho amba nga
dzindimi, huno vha si Nayo.
12 Ngauralo vha ri, “Zwo luga, mutshelo wa Muya, ndi zwine
Dza vha zwone.” Oo, hai, hu si mutshelo wa Muya. Saintsi
ya Tshikriste i na hezwo, hune a zwi wanalei…Lufuno ndi
mutshelo wa Muya. Zwenezwo, huno vha na lufuno lu no fhira
lwa muṅwe na muṅwe, huno vha landula Vhumudzimu ha Yesu
Kristo; itanu Mu vhidza muporofita, muthu zwawe. Ni a vhona?
Izwo a zwi zwi iti.
13 Irani ndi vhudzise izwo lwa muniti fhedzi. Kha ri dzhie
Yesu kha tsengo. Huno Mudzimu a nkhangwele nga hetshi
tshiṱatamennde, u bva kha puḽatifomo, fhedzi ndi khou ya u
hanedzana Nae lwa muniti, u tou ni ḓisa kha Tshedza. Ni
a vhona?
14 “Zwino ndi na vhoinwi vhathu hafha madekwana a ṋamusi;
ndi khou amba na vhoinwi. Ndo…” (Vha ndi murahu kha ḽiṅwe
ḓuvha, musi Yesu wa Nazaretha o vha a kha ḽifhasi.) “Ndi ḓa
kha vhoinwi, na u ṅaṅa na vhoinwi ndi tshi hanedzana na hoyu
muthu, Yesu wa Nazaretha. Zwino ri a zwi ḓivha uri Mudzimu
ndi lufuno. Bivhili i ri O ralo. Ndi zwone, huno lufuno, Muya u
ya koṋdelela, vhulenda, u lindela, u bvuḓa, na zwiṅwe-vho, na
lufuno. Zwino ndi ri, ndi ṱoḓa u ni vhudzisa tshiṅwe tshithu. Ri
ḓo ya u dzhia zwine—zwine ra ḓivha, Mukriste.
15 “Sedzani kha hoyu tshifhe waṋu wa kale. Makhulu-kuku-
kuku-kuku vho vha vha tshifhe. Vho ḓo tea u bebwa kha lutsinga
lwa Vhaḽevi, u vha tshifhe. Ri wanulusa, zwino, ha vhi na

vhutshilo ha muṱhanga muswa u nga vhaṅwe vhoṱhe vho ralo.
Naa u ita mini? U a ḓi ita tshiṱhavhelo, u nṱha hangei u guda Ipfi,
Ipfi ḽa Mudzimu. U a ḽi sedzulusa, vhusiku na masiari, vhusiku
na masiari, huno u tea u ḓivha luṅwalo luṅwe na luṅwe lwaḽo,
ipfi ḽiṅwe na ḽiṅwe kha tshikurolo. U tea u ḽi ḓivha nga mbilu.
U—u, hu tea tshiṅwe tshithu nga haḽo tshine a tea u tshi ḓivha.
16 “Huno zwenezwo, nga nnḓa ha hezwo, musi khotsi aṋu na
mme vha tshi malana, ndi nnyi we a vha ṱanganyisa sa munna
na mufumakadzi? Tshifhe waṋu wa kale a ofhaho Mudzimu. Ndi
nnyi we a ḓa kha khotsi aṋu musi vho vha vha kha ṱhoḓea huno
vho vha vha tshi khou koloda muṅwe muthu kha bulasi yavho,
mukolodisi o vha a tshi khou ya u i dzhia? Ndi nnyi o imaho
nae? Kale wa mafunda. Ndi nnyi o imaho na mme aṋu lufherani
hangei vha tshi khou beba inwi? Tshifhe wa kale wa mafunda.
Ndi nnyi ane a ḓa kha inwi musi ni tshi lwala na u vha kha
ṱhoḓea? Kale wa mafunda. Ndi nnyi o ni fhaṱutshedzaho huno
a ni kumedzela kha Mudzimu, huno a ni rubisa nga ḓuvha ḽa
vhumalo? Tshifhe waṋu wa kale wa mafunda. Musi khotsi aṋu
na mme aṋu vho vha vha tshi khou ṱoḓa u ṱalana, ndi nnyi o
vha vhuedzedzaho, a vha dzudza vhe tshithu tshithihi? Tshifhe
waṋu wa kale wa mafunda. Musi ho vha hu na khakhathi kha
vhadzulatsini, ndi nnyi o yi londotaho? Tshifhe waṋu wa kale
wa mafunda. Zwa vhukuma.
17 “Zwino hoyu tshifhe wa kale wa mafunda u a zwi ḓivha
uri Bivhili i ri Mudzimu u ṱoḓa ngwana u itela tshiṱhavhelo.
Vhanzhi vha vhoinwi vhanna ni vhoramabindu, ngauralo a ni
fuwi dzinngu, naho zwo ralo Mudzimu u ṱoḓa nngu. Vho fhaṱa
tshiṅwe tshifhaṱo tsha zwifuwo nṱha henefho, vho rengisa nngu
dzavho uri vho—vhoraramabindu vha nga ya nṱha vha ya u dzi
renga, u ṋekedza zwiṱhavhelo vha tshi itela muya wavho, zwe
Mudzimu a zwi ṱoḓa.
18 “Naa ndi mini zwe uyu muthu muswa, a no vhidzwa Yesu?
Naa u bva gai? O ri o bebwa, nga mbebo ya musidzana a sa ḓivhi
munna. Ndi nnyi o no pfaho tshipengo tsha u ralo? Ri a zwi ḓivha
uri mme awe vho vha nae musi ene na Yosefa vha sa athu bebwa,
kana, ene na Yosefa vha sa athumalana, o vha o no bebwa. Zwino
ri wanulusa uri u na—u na dzina ḽivhi, tsha u tou thoma.
19 “Naa u na garaṱa-ḓe ya vhuṱama ine a vha nayo? Arali o vha
a munna a ofhaho Mudzimu, naa ndi tshigwada tshifhio tshe a
tshi dzhoina? Musi tshifhe waṋu a tshi guda, a tshi guda, a tshi
guda, a tshi guda, u ḓivha iḽo Ipfi; hafha u ya bvelela, a tshi khou
kwashekanya zwe a fhaṱa. Naa ni nga vhidza izwo ‘Mudzimu’?
Zwa vhukuma hai.
20 “Zwino, ḽiṅwe ḓuvha, musi tshifhe waṋu o ita fhethu nṱha
hangei, tshi…huno na hune ni nga renga zwiṱhavhelo, naa uyu
muthu muswa o ita mini? Mafunda? O rwa, a vhofha dziṅwe
thambo fhethu huthihi, miṅwe mikumba na nnzi, huno a sedza

kha vhathu, a na mbiti; a rahekanya idzo ṱafula, huno a vha
bvisela nnḓa nga u vha rwa. Huno ni vhidza izwo mutshelo wa
Muya, o sedza khavho, a na mbiti? Huno, sedzani, a tshi thivhela
vhathu tshikhala tsha u losha Jehovah! Ramabindu u ṱoḓa u Mu
losha; ha fuwi dzingwana, huno a ya henefho u dzi renga. Huno
A dzi thesukana, huno a dzi raha, a vha pandamedza.”
21 Ndi nnyi a na tshifhiwa tsha Muya henefho? Um-hum. Ni a
vhona? Henefho khezwo. Ni a vhona, hu si mutshelo wa Muya,
hu si u amba nga dzindimi, hu si u ṱavhamukosi.
22 Inwi ni ri, “Zwenezwo, Mukomana Branham, naa vhuṱanzi
ndi mini? Naa vhuṱanzi ndi mini?” U khwaṱhisedzwa ha Ipfi
nga awara.
23 Vho vha vha na Bivhili. O vha e kokotolo zwe Jehovah a ri
zwi ḓo bvelela. A zwi ṱoḓi iṅwe ṱhalutshedzo. Zwo ṱalutshedzwa
henefho. Ho vha hu na tshifhe waṋu, ho vha hu na zwoṱhe zwe
vha vha nazwo, na tshiṅwe na tshiṅwe-vho tshi tshi tou vha kha
maitele na tshiṅwe na tshiṅwe, fhedzi vha kundelwa u vhona
Ipfi. Huno A ita uri ḽia Ipfi ḽi tshile ḽa tshi ḽa tshikhathi. Ndi
hone vhuṱanzi ha tshiḽa tshikhathi.
24 Luther o vha a na vhuṱanzi ha tshikhathi tshawe, Wesley
ha tshikhathi tshawe, Pentekoste ya tshikhathi tshayo, fhedzi
ri kha tshiṅwe tshikhathi. Hezwo zwithu ndi zwavhuḓi. Fhedzi
vhunga ṅwana, u na ṋala, ḽiṱo, na ningo, fhedzi nga murahu u tea
u vha muthu. U tea u vha ṅwana o—o fhelelaho; huno zwenezwo
a bebwa, a vha nambilu,muvhili, muya, a nga kona u tshimbila.
25 Zwino ri wanulusa uri, hezwi zwoṱhe, Yesu o zwi ṱanziela,
kha vha si gathi, havho fhedzi vhe A vha tela kha Vhutshilo, vho
Mu vhona. Hu si magogo mahulu; Magogo awe o vha a nga si nge
magogo a Kayafasi. Mulandu, Kayafasi o vha a tshi nga kona
u vhidza shango ḽoṱhe fhethu huthihi. Yesu o tou vhidza vha si
gathi fhethu huthihi. A si vhanzhi vhe vha Mu ḓivha. Zwigidi
na zwigidi zwi tshi andiswa, musi A tshi ḓa kha ḽifhasi, O fhira
nga kha ḽifhasi, huno a vho ngo vhuya vha zwi ḓivha uri o vha
A fhano.
26 Ngauralo zwi ḓo ralo hafhu! U ḓo ḓa kha havho vho
vhidzelwaho Vhutshiloni. U a ḓivha vhe A vha vhidzela
Vhutshiloni. Huno Ha nga ḓo…Ndi mushumo Wawe wa u
londota hezwo.
27 Zwino ri dzhiela nzhele uri vha bvela nnḓa ha tshivhidzo,
huno vho Mu tenda. Tshiṅwe na tshiṅwe tshe Ipfi ḽa vha ḽi khou
amba nga Hae, henefho O vha e hone.
28 Huno ḽiṅwe ḓuvha A ṱutshela haya havho. Ndi ṱoḓa u amba
nga zwithu zwiraru: Yesu o ṱuwa; lufu lwa ḓa; hunomafhulufhelo
oṱhe o vha o ṱuwa. Ndi ṱoḓa u amba nga izwo zwithu zwiraru lwa
tshifhinganyana.

29 Yesu o ṱuwa. Hunomusi O ṱuwa, khakhathi i a dzhena. Zwino
musi A tshi ni ṱutshela, kana hayani haṋu hune na dzula hone,
khakhathi i nḓilani. Saṱhane u na munango wo vuleaho musi
Yesu a tshi ṱuwa.
30 O vha o ṱuwa, huno—huno nga u ṱavhanya musi O ita,
zwenezwo lufu lwa mbo ḓi dzhena. Huno musi Yesu a tshi ṱuwa,
lufu lu a dzhena. U fhambana Nae ndi lufu, ngauralo lufu lu a
dzhena musi Yesu a tshi bva.
31 Huno lufu lwo no thoma u shuma kha Lazaro. Huno
zwenezwo onoyo Muthihi we vha tenda khae na u mu funa, vho
mu vhidza uri a ḓe A rabelele Lazaro, ngauri vho no Mu vhona
huno vha zwi ḓivha uri U ḓivha Mudzimu, uri, “Tshiṅwe na
tshiṅwe tshine, Mudzimu…”Mariṱa o zwi sumbedzisa murahu
henefho, “Tshiṅwe na tshiṅwe tshine Iwewa amba khaMudzimu
zwino, Mudzimu u ḓo tshi ita.” O limuha uri Ene na Mudzimu
vho vha vha Vhathihi. O vha a Ipfi ḽa awara, ngauralo a limuha
hezwo. Huno a zwi ḓivha, uri arali a nga vhuya a vha na
vhukwamani Nae, fhedzi O vha o ṱuwa huno vha sa koni u Mu
wana. Huno vha Mu vhidza, huno, madzuloni ha uri Ene a ḓe, A
ṋaṋa u ṱutshela kule. Huno vha vhidza hafhu, huno, madzuloni
a uri A ḓe, A ṋaṋa u ṱutshela kule.
32 Tshiṅwe tshifhinga ri a vhilaela uri ndi ngani izwo zwithu
zwi tshi bvelela, fhedzi naa Maṅwalo ha ambi u ri, “Zwithu
zwoṱhe zwi a shumisana u itela zwivhuya kha avho vha no funa
Mudzimu”? U a ḓivha zwine A khou ita. Arali A lenga, zwo luga.
U a ḓivha zwine A khou ita. Ho vha hu na ndivho.
33 Ri wanulusa uri O ri, kha Yohane Mukhethwa 5:19, “Ngoho,
ngoho, Ndi ri kha inwi, Murwa a nga si ite tshithu nga Enemuṋe,
fhedzi zwine A vhona Khotsi vha tshi khou ita.”
34 Khotsi vhoMu vhudza uri a ṱuwe, na u vha kule lwamaḓuvha
manzhi. Nga murahu ha musi maḓuvha o fhela, zwenezwo A
amba zweA amba, zwauri, “Khonani yashuLazaro o eḓela.”

Huno a ri, “Zwo luga, o ita zwavhuḓi.”
35 A ri, “O lovha. Huno u itela vhoinwi Ndo takala ngauri Ndo
vha ndi siho.” Ngauri, vho vha vha tshi khou lingedza uMuwana
uri aye khae, u mu fhodza kana u amba zwe zwa vha zwi tshi tea
u itwa. Fhedzi O ḓivha zwe zwa vha zwi tshi tea u itwa, ngauralo
O ita kokotolo zwe a vha O telwa u zwi ita: u dzula kule. Arali
no Mu dzhiela nzhele kha vhiḓa musi A tshi vhuya murahu. O
sumbedza urimusi A tshi vhuyamurahu huno awana uhu haya.
36 Mafhulufhelo oṱhe o fhela. Lazaro o vha o lovha. Awara iṅwe
na iṅwe, vho vha vha tshi elekanya, “A nga ḓi bvelela. A nga
ḓi bvelela. A nga ḓi vhuya murahu.” Mafhedziseloni, a lovha,
mufemo wa mu ṱutshela.
37 Vha bva, vha muḓodza mushonga, vha tshi bvisa malofha
kha muvhili wawe, vha mu putela nga labi, mishonga, vha

muḓodza mushonga huno vha mu eḓedza vhiḓani, vha vhea
tombo kha vhiḓa, zwe zwa vha zwi maitele avho a u vhulunga
nga ayo maḓuvha. Bako mavuni, khamusi kha tombo, huno vha
vhea tombo nga nṱha haḽo, ayo o vha amaitele avho.
38 Ḓuvha ḽa u thoma ḽa fhira, ḓuvha ḽa vhuvhili ḽa fhira, ḓuvha
ḽa vhararu ḽa fhira, ḓuvha ḽa vhuṋa ḽa fhira, munna o vha a tshi
vho sina kha vhiḓa. Ningo yawe yo vha yo no wela ngomu. Izwo,
ndi humbula uri ndi tshithu tsha u thoma tshi no wela ngomu,
ndi ningo. Huno o vha o no thoma u sina. Ṋama—ṋama yawe yo
vha yo no humela kha buse, ḽa ḽifhasi, kana u humela murahu.
Muya wawe wo vha u lwendo lwa maḓuvha maṋa huṅwe fhethu,
u bva khae.
39 Fulufhelo ḽoṱhe ḽa u mu vhona hafhu, kha vhuno vhutshilo,
ḽa ṱuwa. Huno musi fulufhelo ḽoṱhe ḽo ṱuwa…Vho lindela,
“Khamusi U ḓo ḓa ḓuvha ḽa u thoma, ḓuvha ḽa vhuvhili!”
Hai. Zwenezwo a lovha, nahone A sa ḓe. Zwino u hanganea ha
dzhena.
40 Nga murahu ha tshifhinganyana hu fanela u vha hu na
muthu we a mu vhudza, “Muṋe u nnḓa.” Hafha Mariṱa u a tsa
nga tshiṱaraṱa!
41 Yesu o ḓa nga awara yo swifhalesaho hune mafhulufhelo
oṱhe o ṱuwa. Ndi nga nḓila ine kanzhi A ḓa. Ni a vhona? U ḓa
nga tshifhinga tsho swifhalesaho, zwenezwo Yesu u a bvelela
vhuponi.
42 Zwino sedzani, U a ḓa a vhidza Mariṱa. Vhuhone Hawe ho
ḓisa mafhulufhelo maswa. Hu si na ndavha uri mutukana o vha
o lovha, naho zwo ralo VhuhoneHawe vhuḓisa fhulufhelo ḽiswa.
43 Ni nga ḓi vha no dzula hafha madekwana a ṋamusi, khonani
yanga, hune madokotela o no ni lamba, nga pfuko, thaidzo dza
mbilu. Khamusi kha tshidulo, no holefhala, zwoṱhe zwe saintsi
ya amba ndi uri a hu na fhulufhelo kha inwi; khaḽisiamu yo—
yo leḓisa ma—ma—marambo aṋu, uri a ni tsha kona u a khotha
na khathihi. Kana, khanwe mbi—mbilu yaṋu yo vhaisala nga
maanḓa, dokotela uri ni nga ḓi ṱuwa muniti muṅwe na muṅwe.
Oo, huno tshigwada tshihulu tsha vhathu vha na pfuko na
lufhiha, khamusi fhulufhelo ḽa u fhedza ḽine na vha naḽo, huno
zwi vhonala u ngari dokotela o ni landula. Naho zwo ralo, u
vha Vhuhoneni na u limuha Vhuhone ha Yesu Kristo, zwi ḓisa
fhulufhelo hafhu.
44 Muṅwe muthu a nga vhuya a ni vhudza dzina ḽazwo.
Khamusi a ni athu vhuya na pfa nga hazwo murahu, fhedzi irani
muṅwe muthu a ri, “Ndi a ḓivha hune ha vha na tshivhidzo,
vha tenda kha Mudzimu nahone vha rabelela vhalwadze,” nga
u ṱavhanya zwino (No, lugela u fa. Ni a vhona?), mafhulufhelo
maswa a ya sisima. A dzulela u ralo. Nga awara yo swifhalesaho,
kanzhi ndi hune muṅwe muthu a amba tshiṅwe tshithu nga

hazwo, a ni vhudza nga ha Yesu. Vhuhone Hawe vhu ḓisa
mafhulufhelo maswa.

45 Ngavhe zwi tshi ita zwithu zwithihi madekwana a ṋamusi,
vhunga zwo ita madekwe. Musi ri tshi vhona iḽo Ipfi ḽo
khwaṱhisedzwaho u fhira muṅwe murunzi wa u tima-tima, zwo
bviselwa khagala nahone zwa tikedziwa, zwauri zwauri Yesuwe
a tshila maḓana a fumiṱahe murahu, we a fa Khaḽivari, o vuwa
nga ḓuvha ḽa vhararu, huno a bvelela kha avho vhafunziwa huno
a vula maṱo avho, huno a ita heyi pfulufhedziso ya ḓuvha, u
hone fhano madekwana a ṋamusi vhukati hashu zwino, zwi a
kombetshedza u ḓisa mafhulufhelo kha vhathu. Mafhulufhelo
maswa a ya bvelela.

46 Khamusi muṅwe muthu o ri, “Tshivhidzo tsho omelwa lwa
tshifhinganyana. A ri athu vha na maḓi maswa lwa—lwa—lwa
miṅwedzi i si gathi. A ri athu vha na mvuseledzo. Zwi vhonala
u nga ri muṅwe na muṅwe u vhonala o dzika, kana tshiṅwe
tshithu. Ri sokou ya tshivhidzoni ra imba luimbo, huno—huno
ra pfa milaedza i si gathi ra humela murahu.” Fhedzi nga u
ṱavhanya, zwenezwo, musi ri tshi thoma u oma, zwenezwo Yesu
a ḓa vhuponi, a vusuludza, a ḓisa tshithu tshiswa kha riṋe.
U dzulela u vha hone u ita hezwo. Mafhulufhelo maswa a ḓa
musi—musi Yesu a tshi dzhena ngomu. Vhuhone Hawe vhuḓisa
fhulufhelo ḽiswa.

47 O zwi ḓivha uri O vha e huḽa u khwaṱhisedzwa ha Ipfi ḽa
Mudzimu. O vha o no vhona itsho tshikhathi. Kana, arali a sa
ḓo ralo, o vha a tshi ḓo vha a kha ḓivha Muothodoxi. O vha
a tshi ḓo vha a kha ḓi vha wa tshivhidzo. Fhedzi o vha o no
vhona heḽia Ipfi ḽo fhulufhedziswaho. O vha o no vhona iḽo Ipfi
ḽo fhulufhedziswaho ḽi tshi vhonadzwa Ngae huno o zwi ḓivha
uri O vha a Ipfi ḽi tshilaho. Huno musi a tshi pfa nga hazwo, ha
ngo londa uri ndi vhangana vha no musasaladza, mini zwiṅwe,
a gidimela Khae nga u ṱavhanya nga hune a kona. Ni a vhona? O
zwi ḓivha uri O vha a Ipfi ḽo vhonadzwaho.

48 A hu na u tima-tima nga ha zwe a vhala kha nganea ya Eḽiya
maḓuvhani awe. Zwino, o vha a Ipfi ḽaMudzimu ḽo vhonadzwaho
nga iḽo ḓuvha. O vha a muporofita, huno Ipfi ḽa Murena ḽi ḓa kha
muporofita. Huno ho vha hu na musadzi henefho, we a vha a na
ṅwana muṱuku we a ṋewa ene nga phaṱhutshedzo ye muporofita
amufhaṱutshedza ngayo, huno o vha a na ṅwana.

49 Ḽiṅwe ḓuvha, nga awara ya vhufumi na nthihi, u fanela u vha
o vha na vhulwadze vhu no vhangwa nga u fhisesa ha ḓuvha. O
vha a nnḓa tsimuni na khotsi awe, Bivhili a i ambi uri o vha o
ralo, a i ri ndi vhulwadze vhu no vhangwa nga ḓuvha, fhedzi
a thoma u lila, “Ṱhoho yanga! Ṱhoho yanga!” nga awara ya
vhufumi na nthihi nṱha ha tshithoma nga masiari. Huno o vha
a na muḓinḓa, khotsi o vha o ralo, u mu isa nḓuni. O eḓela kha

zwirumbi zwa mme awe u swika nga masiari, a ṋaṋa u lwala na
u lwala, huno mafhedziseloni a lovha.

50 Huno zwino, madzuloni a u vha kha nḓaḓo, vha…
vhadzulatsini vhoṱhe vha ḓa vha tshi khou zhamba na u ya
phanḓa, fhedzi houḽamme o dzikaho, ṅwanawawe o vha o lovha,
a lu dzhia a lu isa kha luya lufhera luṱuku lwe a vha o lu fhaṱela
muporofita, huno a lu vhea kha mmbete wawe, ngauralo. Huno
a ri kha muḓinḓa, “Ndugisele meila, huno ni gade tswititi, huno
ni songo ima nga nnḓa ha musi ndi tshi ni vhudza nga u ralo.”
Yawe, nṋe-nṋe! Ndi zwezwo!

51 A ri na tshifhinga tsha u ṱaṱa na khani. Heḽi ḽo no fhira ḽia
ḓuvha.Kha ri ye phanḓa. Ri tea u swika henefho. Ri na ṱhoḓea.

52 Huno ngauralo a ri, “Iyani phanḓa, huno ni songo vhuya na
imisa u gada haṋu nga nnḓa ha musi ndi tshi ni laela nga u ralo.”
Huno vha ya u swika vha tshi swika kha Eḽia.

53 Eḽia, amunnawaMudzimu, hu si u ngaKristo; Kristo o ḓivha
zwithu zwoṱhe, ngauri O vha a Mudzimu. Eḽia o vha a tshi tou
vha tshipiḓa tsha Mudzimu. Uyo o vha e Kristo kha Eḽia. Huno
uyo wo vha u mulaedza wa awara, ngauri Ipfi ḽa Murena ḽa iyo
awara ḽo vha ḽi na uyo muporofita.

54 Yesu o vha a u khunyeledza ha u ho vhuporofita hoṱhe,
muṅwe na muṅwe wavho o tou vhonadza Ene. Ndi zwenezwo
fhedzi. Hoṱhe u bva kha Yosefa, u bva kha maseṱha a furaru,
huṅwe na huṅwe, o—o sumbedzaKritso. NaMushe o ralo!

55 Davida, a tshi fanyisa khosi yo landulwaho kha tshikwara,
a tshi khou lila ngauri o landulwa. Miṅwaha ya maḓana a malo
ngamurahu ha hezwo, MurwawaDavida o dzula kha tshikwara.
Uyo wo vha u Muya wa Kristo kha Davida henefho. Huno O…
Nṋe-nṋe! O vha e zwoṱhe Mudzi na Ḓadzwane ḽa Davida. Huno
ngauralo A dzula kha tshikwara, a tshi khou lila, sa Khosi yo
landulwaho, “Jerusalema, Jerusalema, ndi lungana ndi tshi tea u
ni kuvhatedza, sa phambo i tshi kuvhatedza khukhwana dzayo.”
Naa izwo zwo vha zwimini? Ho vha huKristomurahu hangei.

56 Ho vha hu Kristo a tshi khou lila musi Davida a tshi
ṅwala luimbo, “Mudzimu Wanga, ndi ngani Iwe wo Nṱutshela?
Marambo Anga oṱhe, o Nzwondolola. Vho phula milenzhe Yanga
na zwanḓa Zwanga. Vho kovha nguvho Yanga vhukati havho.
Vho ita madeṅwa nga khanzu Yanga.” Uyo o vha a Kristo a tshi
khou amba khaDavida. Ndi zwone. O vha a u vhonadzwa ha Ipfi.
Kristo o ḓa u vuledza zwithu zwe vhaporofita vha vha vho amba
nga hazwo, ngauri Ipfi ḽo vha ḽi na vhaporofita.

57 O amba hezwo kha ngudo madekwe, uri O ḓa u vuledza zwe
vhaporofita vha amba ngaHae, ngauri vho vha vha na Ipfi. Huno
Eḽia o vha amuporofita waMudzimu, Ipfi ḽa iḽo ḓuvha.



10 IPFI ḼO AMBIWAHO

58 Ngauralo mufumakadzi wa Mushunamaiti a dzula na uyo
muporofita u swika a tshi ḓa na u vhonadza maanḓa aMudzimu,
huno a ḓi vhea kha lushie, huno lushie lwa vhuya vhutshiloni.
59 Zwino Mariṱa u tea u vha o limuha hezwi, naho o vha o
fareledzea nga u londota nnḓu, u ṱanzwa zwigoḓelo, na zwiṅwe-
vho. Fhedzi henefho a sumbedza mavhala awe. A sumbedza zwa
vhukuma zwe zwa vha zwi khae. AyaUmudzhia nga u ṱavhanya.
Arali Mudzimu o vha a kha Eḽiya, Mudzimu o ḓo tea u vha kha
Kristo, ngauri O vha o tikedza uri O vha e uyo Muthu. Amene.
Ndi takalela hezwo, uho u ḓi imisela! Uya Khae. O ḓo tea u Mu
wana. Huno a wanulusa henefho, samusi a tshi Mu wana—Mu
wana; zwino elelwani, ḓivha uri Ha ngo shanduka na luthihi, uri
Mudzimu ha shandukisi mbekanyamushumo Yawe. Arali O vha
a kha Eḽia huno o vha a tshi kona u vusa vhafu, O vha a kha
Kristo nahone o vha a tshi kona u vusa vhafu, naho O vha a sa
athu ita, ngauri ndi Mudzimumuthihi.
60 Na zwino Ene ha athu shanduka na luthihi! U kha ḓi tou
vha Mudzimu madekwana a ṋamusi sa zwe A vha e zwone. Ndi
a sa shanduki mulovha, ṋamusi, na lini na lini. Ha shanduki
na luthihi.
61 Huno O zwi ḓivha uri o zwi ḓivha uri zwo vha zwi Khae.
Lavhelesani, nga miniti i si gathi zwi a zwi tikedza, musi a tshi
amba tshiṅwe tshithu Khae nga ha khaladzi awe, huno a ri,
“Murena, ndi—ndi a tenda uri Wo ralo.”
62 Huno A ri, “Ndi nṋe Mvuwo na Vhutshilo. Naho o vha o fa,
naho zwo ralo u ḓo tshila. Huno muṅwe na muṅwe ane a tshila a
tshi tenda kha Nṋe a nga si vhuye a lovha. NDI NṊE.” Ndi yone
NDI NṊE ye ya vha i kha tshiṱaka tshidugaho, a na Mushe. “Ndi
nṋe Mvuwo. Ndi nṋe Vhutshilo. Ndo vha ndi Luvhondo. Ndi kha
ḓi vha Ene. Ndi nṋe Mvuwo na Vhutshilo. Uyo ane a tenda kha
Nṋe, naho o vha o fa, naho zwo ralo u ḓo tshila. Nnyi na nnyi
ane a tshila a tshi tenda kha Nṋe, a nga si fe na khathihi.” Nga
murahu ha uvhu vhuṱanzi vhuhulu he a vha naho, uri O vha a
Ipfi ḽo fhulufhedziswaho; musi A tshi ri, a Muporofita, O vha a
nga si kone u zwifha; ngauralo-ha A, musi A tshi ri, “Ndi nṋe a
neNDINṊE.Ndi nṋeUyo ane a vhaMvuwo naVhutshilo.”
63 A ri, “Ndi a tenda uri U Ene, Murwa wa Mudzimu ane a tea
u ḓa kha shango. Naho khaladzi anga o fa, o eḓela nnḓa ngei
kha vhiḓa, wawe…muvhili wawe wo no sina zwino; fhedzi na
zwino, tshiṅwe na tshiṅwe tshine Iwe wa amba, tshi ḓo itea.”
Ndi zwone!
64 Zwoṱhe zwe a ṱoḓa ndi uMu pfa a tshi zwi amba! Amene. Oo,
Mariṱa, naa ri gaimadekwana a ṋamusi? “Itanu amba Ipfi fhedzi;
muḓinḓa wanga u ḓo tshila!” Itanu Mu pfa a tshi zwi amba!
Vha nga ḓi ḓa vha mu vhudza uri O zwi amba, fhedzi hafha O
vha a hone Ene muṋe. O Mudzimu, vula maṱo a mabofu, uri vha

kone u vhona! Musi A tshi, kha Vhuhone Hawe, a tshi amba Ipfi,
tshifhinga tshoṱhe ḽi a vhonadzwa.
65 A ri, “Tshiṅwe na tshiṅwe tshine Wa humbela Mudzimu,
Mudzimu u ḓo U ṋea tshone. Ita uri ndi pfe!” O mu ṱoḓa A tshi
amba Ipfi. Ndi zwoṱhe zwe a ṱoḓa u zwi pfa. Itanu wana Ipfi, ndi
zwoṱhe zwe a ṱoḓa, ndi Umu pfa a tshi ri U ḓo zwi ita.
66 HunoO vha a tshi ḓo vha o zwi ita henefho zwenezwo, fhedzi,
inwi ni a vhona, nga bono ḽa Khotsi ḽe a Mu sumbedza, O vha
a tshi tea u vha o ima tsini na vhiḓa. Yawee, nṋe-nṋe! Farani
lutendo lwaṋu! Mudzimu u khou shuma tshiṅwe na tshiṅwe
nga nḓila yo teaho. Zwi ḓo luga zwoṱhe. O lindela a tshi swika
vhiḓani.
67 Dzhielani nzhele, o vha a tshi nga tou Mu ita uri a zwi ambe,
namusi o vha a kha ḓi vha…Mafhulufhelo oṱhe o fhela, tshiṅwe
na tshiṅwe. O vha o fa, a tshi khou sina vhiḓani, fhedzi itanu Mu
pfa a tshi zwi amba, ndi zwezwo fhedzi zwe a ṱoḓa.
68 Zwino musi A tshi ri, “Ndi nṋe Mvuwo na Vhutshilo,” o zwi
tenda. O zwi tenda. Zwino dzhielani nzhele, zwino o ḓo tea u
tenda zwi sa konadzei, musi a tshi Mu pfa a tshi ri, “Ndi nṋe
Mvuwo na Vhutshilo. Naho o fa, zwo ralo u ḓo dovha a tshila,
huno nnyi na nnyi a no tshila a tshi tenda kha Nṋe a nga si vhuye
a fa.” A ri, “Naa u ya tenda izwi?”
69 Huno a ri, “Ee, Murena, ndi a zwi tenda. Ndi a tenda uri U
Murwa wa Mudzimu we a vha a tshi tea u ḓa kha shango.” Ndi a
takalela hezwo. Ndi a takalela hezwo.
70 Ndo—ndo amba hezwo murahu. Zwi nga ḓi ima hafhu
zwino. Ndo vha ndi tshi khou amba na mufumakadzi a si
zwa kale, ho vha hu tshiṅwe tshivhidzo tshe nda tshi bula
tshifhinganyana tsho fhiraho, tshine tsha si tende uri O vha a
Mudzimu, Vhumudzimu Hawe; O vha a tshi tou vha muporofita
fhedzi, muthu zwawe.
71 O vha a hezwo, nga ngoho. O vha a hezwo, na Mudzimu. Ni
a vhona, O vha a u vhonadzwa. Yesu ndi muvhili, Mutukana,
Muthu; Mudzimu ndi zwe zwa dzula Khae. Mudzimu o vha a
Khae. O vha a Mudzimu muthu. O vha a Muthu, naho zwo ralo
O vha a Mudzimu o vhonadzwaho ṋamani. Musi ri tshi vhona
Yesu, ri vhona Mudzimu. Ndi zwe A amba, “Musi ni tshi vhona
Khotsi…ni vhona Nṋe, ni vhona Khotsi.” Ngauri, O vha a u
vhonadzwa, ngauri O vha a Ipfi, amene, izwo zwo vha zwi u
rangani. Amene.
72 O vhidza vhaporofita, “mudzimu.” Naa ni tshi zwi ḓivha
izwo? A ri, “No vha vhidza ‘mudzimu’ vhane Ipfi ḽa Mudzimu
ḽa ḓa khavho. Naa ni nga Nkhaṱula hani musi Ndi tshi ri, ‘Ndi
Murwa wa Mudzimu’?”
73 Ngauri, Ipfi ḽithihi ḽi ri U ḓo vha henefho, huno hafho ndi Ipfi
ḽo vhonadzwa hafhu.Huno zwo ralo vho vha vha nga si ḽi tende.

74 Hoyu mufumakadzi o ri kha nṋe, “Ndi nga ni tikedzela
zwone.” A ri, “Ndi a takalela u ni pfa ni tshi rera, fhedzi hu na
tshiṅwe tshithu tshine na tshi itesa.”

“Zwo luga, ndi mini itsho?”
A ri, “Ni zuwesa nga maanḓa nga Yesu.”

75 Nda ri, “Ndi fhulufhela uri ndi tshone tshine A vha natsho
tsha u hanedzana na nṋe musi A tshi vhuya.” Huno a ri…Nda
ri, “Ndi a fhulufhela uri ndi zwenezwo fhedzi zwine A nga kona,
vhuvhi vhune A nga wana kha nṋe.” Nda ri, “Arali ndo vha ndi
na ndimi dza zwigidi zwa fumi, ndo vha ndi nga si ambe lwo
eḓanaho, yawee, nṋe-nṋe, zwine A vha zwone!”

A ri, “Fhedzi, inwi, ni Mu ita Mudzimu.”
76 Nda ri, “O vha o ralo. Kana, arali A songo ralo, O vha a
mufhuri muhulwanesawe shango ḽa vhuya ḽa vha naye.”

A ri, “O vha a muporofita.”
77 Nda ri, “O vha a Muporofita, izwo ndi zwone: Mudzimu wa
muporofita, u khunyelela ha Ipfi. Vhaporofita vho tou vha na Ipfi
ḽi tshi ḓa khae, ndi zwine zwa mu ita—mu ita muporofita. Fhedzi
O vha a u khunyeledza ha iḽo Ipfi.”
78 Huno a ri, “Ndi nga ni tikedzela.”A ri, “NiMu itaMudzimu.”

Nda ri, “O vha a Mudzimu.”
Huno a ri, “A nga si vhe Mudzimu.”
Nda ri, “O…Fhedzi O vha o ralo.”
A ri, “No amba uri ni tenda Bivhili.”
Nda ri, “Ndi a ralo.”

79 A ri, “Ndi ḓo ni tikedzela, nga Bivhili yaṋu, uri O vha a si
Mudzimu.”
80 Nda ri, “Zwi iteni. Arali Bivhili yo ralo, zwenezwo ndi ḓo zwi
tenda, ngauri ndi tenda uri Ipfi ndi ḽone.”
81 A ri, “Nḓilani u bva fhasi uya vhiḓani ḽa Lazaro, ni ḓo elelwa
hezwo kha Yohane Mukhethwa 11?”

Nda ri, “Ndi a ralo zwa vhukuma, khaladzi.”
82 A ri, “Zwo ralo, zwino, nḓilani fhasi, A lila. Bivhili i ri,
‘A lila.’”

Nda ri, “Zwa vhukuma, Bivhili yo amba uri O lila.”
Ha pfi, “Naa A nga vha haniMudzimu a lila?”
Nda ri, “O vha a muthu.”
“Muthu na Mudzimu?”

83 Nda ri, “Ee, mufumakadzi. No kundelwa u vhona. O vha e—
e muthu musi a tshi khou ya nga henefho, a tshi lila na avho
vhe vha vha vha tshi khou lila, ndi zwone, ṱungufhala na vha
ṱungufhalaho. O vha a e Muthu. Fhedzi musi A tshi onyolosa

Wawe muṱuku, muvhili wo hovhamaho, huno a ri, ‘Lazaro, bvela
nnḓa,’ huno munna we a vha o fa lwa maḓuvha maṋa, a ima
nga milenzhe. Izwo zwo dzhia a no fhira muthu, izwo ho vha
hu Mudzimu kha Muthu.” Ndi nnyi ane a nga vusa vhafu, hu si
Mudzimu? Ndi eneMvuwo na Vhutshilo! Ndi zwone.
84 Uvho vhusiku nnḓa lwanzheni, musi O vha nnḓa henefho, o
neta, o dzula ngamurahu ha tshikwekwete, hune vhodiabolo vha
zwigidi zwa fumi vha ana vhuḽa vhusiku uri vha ḓoMu nupelisa,
huno tshiḽa tshikwekwete tsha kale tshi tshi khou thenga thenga
u mona sa tshitibo tsha boḓelo nnḓa ngei kha lwanzhe lu re na
ḓumbu. Avho vhodiabalo vho elekanya, “Ro Mu wana zwino. O
eḓela; ri ḓo nupelisa tshigwada tshoṱhe.” Oo, O vha a Muthu, o
neta, fhedzi musi a tshi vuwa, A ima nga milenzhe Yawe kha
thambo, huno a sedza nṱha huno a ri, “Mulalo, dzikani,” huno
mimuya na magabelo zwaMu thetshelesa. Izwo zwo vha zwi tshi
fhira muthu.
85 O vha a Muthu musi A na nḓala, a tshi tsa nṱha ha thavha, a
tshi khou ṱoḓa tshiḽai tsha tshinnkwa kana tshiṅwe tshithu tsha
u ḽa, kanamahuyu khamuri. Fhedzi musi A tshi dzhia zwinnkwa
zwiṱanu na khovhe mbili, huno a fusha vha zwigidi zwiṱanu, uyo
o vha aMudzimu kha uyoMuthu. Ndi zwone.
86 Oo, vhathu vhe vha vhuya vha gonya thavha-ya-ṋawa u
tenda hezwo, vharendi vhoṱhe vho tenda hezwo. A zwi mangadzi
muṅwe o ṅwala:

A tshi tshila O mpfuna; huno a tshi fa, O
ntshidza;

A tshi vhulungwa, O ṱuwisa zwivhi zwanga
kule;

A tshi vuwa, O nnyita o luga nga mahala lwa
tshoṱhe;

Ḽiṅwe ḓuvha U khou vhuya, O ḓuvha ḽi
mangadzaho!

87 Eddie Perronet, we nnyimbo dzawe dzo vha dzi sa rengiwi.
Ḽiṅwe ḓuvha, a tshi khou itiswa nga Muya Mukhethwa, a
dzhuvhula peni, a ṅwala mvulatswinga ya luimbo, musi a
tshi ṅwala:

Kharendwe maanḓa a Dzina ḽa Yesu!
Irani Vharuṅwa vha gwadame nga khuliso;
Ḓisani khare ya vhuhosi,
Mu ambadzeni khare Murena wa vhoṱhe!
(Haḽeḽuya!)

88 Zwa vhukuma, ndi zwine ra tenda O vha e zwone. Ee,
muṋe wanga.
89 O ḓo tea u tenda zwi sa konadzei zwino, kha vha
kuhumbulele kwa musalauno kwa ḽia ḓuvha. Ngauralo ni tea
u tenda zwi sa konadzei, u vhona Vhutshilo vhuswa, u vhona
tshiṅwe tshithu tshi tshi bvelela. Fhedzi arali A limuha…OMu

limuha u vha Ipfi, zwenezwo zwi sa konadzei zwi a bvelela,
ngauri Ndi Musiki, huno u ḓo ima kha tshiṅwe na tshiṅnwe
tshine A amba.
90 “Huno zwithu zwoṱhe zwi a konadzea kha avho vhane
vha nga tenda.” Ndi Ipfi Ḽawe. Fhedzi zwi sa konadzei zwi
vhonadzwa musi Mudzimu a tshi dzhiwa kha Ipfi Ḽawe. Ee,
muṋe wanga. Musi Mudzimu a tshi dzhiiwa kha Ipfi Ḽawe, zwi
sa konadzei zwi a—a vhonadzwa. Musi Mudzimu a tshi ri zwi
ḓo ralo, zwenezwo ni nga dzhia iḽo Ipfi na vhona mini, zwi sa
konadzei zwi a bvelela. Zwi ḓo ralo.
91 Fhedzi dzhielani nzhele, na kha zwoṱhe hezwo, a ri,
“Na zwino, Murena, tshiṅwe na tshiṅwe tshine Wa humbela
Mudzimu, Mudzimu u ḓo tshi ita.” O zwi ḓivha uri a nga tou
wana iḽo Ipfi u bva Khae. Ndi zwoṱhe zwe a tea u ita, ndi u wana
heḽo Ipfi. Ee, ho vha hu awara yawe yo swifhalesaho, huno Yesu
a ḓa nga henefho a vhidzelela. Oo, ndi tshithu-ḓe tshe vha vhona,
mvuwo!

Khari sedze kha vhaṅwe vho engedzeaho vhe awara dza
swifhalesa dza ḓa.
92 Ho vha hu na munna nga tshiṅwe tshifhinga, ane nga dzina
apfi Yobo, muṅwe wa vhaporofita vha kale Bivhilini. O vha e
munna muhulwane. O vha—o vha tshi funa Murena, huno o ita
zwoṱhe zwe a ḓivha uri zwi itwa hani. Huno Saṱhane o tama
u mufhefhera, ngauralo a ri kha Mudzimu ḽiṅwe ḓuvha…Ee,
Mudzimu a ri khae, kana, “Wo vha u ngafhi, Saṱhane?”
93 A ri, “Oo, ndi tshi khou tshimbila phanḓa namurahu na nṱha
na fhasi kha ḽifhasi.”
94 A ri, “Naa wo no dzhiela nṱha muḓinḓa Wanga Yobo? A hu
na a no fana nae kha ḽifhasi. Ndimunna o khunyelelaho.”
95 “Oo,” a ri, “ngoho, Umu ṋea tshiṅwe na tshiṅwe, wamu itela
tshiṅwe na tshiṅwe. Zwa vhukuma, ndi munna muhulu. Fhedzi
irai ndi vhe nae luthihi fhedzi, ndi ḓo shandukisa tshuni. Ndi ḓo
mu ita uri a U seme, phanḓa ha tshifhaṱuwo Tshau.”
96 A ri, “U nga si kone u zwi ita.” Ndi fhulufhelo Ḽawe kha
mutendi. Ndi ngani? Ndi A Si Na Magumo. Ndi wa U Ya Nga Hu
Sa Fheli. U ḓivha magumo u bva mathomoni. O zwi ḓivha uri
Saṱhane a nga si kone u zwi ita. Ngauri, Ndi ene Ipfi, O ḓivha
zwe Yobo a ḓo ita.
97 Zwino, elelwani, Yobo, o mu vunḓa nnḓa kha u vhila, a
vhulaha vhana vhawe, a dzhia tshiṅwe na tshiṅwe tshe a vha
e natsho. Mutakalo wawe wo vha wo ṱuwa. Na vhakhuthadzi
vhawe vha ḓa, huno vho vha vha nga si kone u ita tshithu fhedzi
u mu pomoka u vha muitazwivhi wa tshiphirini. Huno Yobo wa
kale a swika kha fhethu u swika a tshi farwa nga mutsiko nga
maanḓa.

98 Ni tea u vha kha mutsiko, u thoma. Ni tea u swika kha
tshifhinga tshine na vha khamagumo a nḓila.
99 Yobo a swika magumoni a nḓila, musi a tshi ri, “Ḓuvha ḽe
nda bebwa ngaḽo ḽo seṅwa. Ngavhe na ḓuvha ḽi sa penyi, huno
ngavhe na ṅwedzi u sa penyi vhusiku, na dzina ḽi songo vhuya ḽa
vhidzwa.” Huno kha uyo mutsiko, zwenezwo Yesu a ḓa. A sedza
fhasi, huno a ri, “Ndi, vhona muthu, ḽiluvha ḽi a fa, huno ḽi vuwa
hafhu nga luṱavula. Arali muri u tshi wisa maṱari, u ya vhuya
hafhu nga kha munukho wa maḓi.” O vhona vhutshilo hoṱhe ha
zwimela vhu tshi tshila hafhu, fhedzi a ri, “Muthu u ya eḓela, u
fema mufemo wawe wa u fhedza, naa u gai?” O zwi ḓivha uri o
vha a mukalaha. A ri, “Vharwa vhawe vho ḓa u mu lilela, huno
a sa zwi dzhiele nzhele. Oo, uri Iwe u ḓo ndzumba kha vhiḓa
huno wa ndzudza fhethu ho dzumbamaho, u swika mbiti Yau
yo no fhira. Mbetshele tshifhinga huno u tetshele tshifhinga. Ra
ya…” Huno uya phanḓa nga u ralo, a tshi amba. O vha a kha
magumo, a mutsiko wawe, “Naa ho vha hu tshi ḓo itea mini?
Maṱari a a tshila, a vhuya kha miri, maluvha a ya vhuya murahu
hafhu, tshiṅwe na tshiṅwe tshi a bvelela, fhedzi muthu u ya eḓela
a fema mufemo wa u fhedzisela!” O vha a kha mutsiko. O vha a
sa ḓivhi zwe zwa vha zwi tshi nga bvelela khae, nae kha uvho
vhukale.
100 Musi a tshi ralo, zwenezwo Yesu a bvelela. Mudzimu a sumba
ṱhoho yawe makoleni, huno a vhona Yesu a tshi ḓa maḓuvhani a
u fhedzisela.
101 Awara ya u swifhalesa musi mufumakadzi wawe a tshi ri,
“Sema Mudzimu huno u fe lufu,” naho zwo ralo a ri, “Musadzi,
iwe u amba sa musadzi wa tsilu. Murena o ṋea, huno Murena o
dzhia, Dzina ḽa Murena kha ḽi rendwe.” Na mufumakadzi wawe
a mu landula. Tshivhidzo tshawe tsha mu landula. Muṅwe na
muṅwe a mu landula.
102 Kha iyo awara ya swiswi, he a vha a sa ḓivhi he a vha a
tshi khou ya hone u bva henefho, Yesu a mbo bvelela. Zwenezwo
a ṱavha mukosi, “Ndi a zwi ḓivha uri Mulamuleli wanga u ya
tshila, huno nga ḓuvha ḽa u fhedza U ḓo ima kha ḽifhasi. Huno
naho nga murahu ha musi mbunngu dza muvhili wanga dzi tshi
tshinyadza uyu muvhili, naho zwo ralo ṋamani yanga ndi ḓo
vhona Mudzimu, Ane ndi ḓo ḓi vhonela nga nṋe muṋe.” Kha
awara yawe yo swifhalesaho, zwenezwo Yesu a ḓa nga henefho.
Ee, muṋe wanga.
103 Mushe, u itela Mushe, awara yo swifhalesaho yo ḓa khae a
ngei Israele. O vha a mushumoni; a ṱangana na Mudzimu kha
tshiṱaka, huno a ri, “NDI NṊE A RE NṊE.” A tsa fhasi a lwa na
tshaka dzoṱhe dza u edzisela ha Yannesi na Yamburesi, vha tshi
khou lingedza u edzisela mushumo wawe. Hezwi zwoṱhe, o vha
o ima nga nḓila i fhulufhedzeaho kha Mudzimu. Mafhedziseloni
a vha na Israele uri i tende. Huno hafha u ya bvela nnḓa ha

Egipita, a tshi ya nṱha kha—kha shango ḽo fhulufhedziswaho,
hune Mudzimu o ri, “Ni ḓo Ndosha kha heyi thavha.” Iḽo ḽo vha
ḽi Ipfi ḽa Mudzimu. Mushe o zwi ḓivha uri o ḓo tea u ya kha iḽa
thavha. Amene. Mudzimu o amba nga u ralo! A hu na Farao ane
a nga mu vhulaha. A hu na diabolo ane a nga mu vhulaha. A
hu na tshithu tshine tshi nga mu vhulaha. U khou u ḓa kha iḽa
thavha. Amene! Haḽeḽuya! Ndi pfa ndi wa vhurereli. U khou ya
kha iḽa thavha.
104 Ngauralo na riṋe ri nḓilani yashu ya u ya kha Vhugala! A
hu na tshi no khou ya uri thivhela. Hai, muṋe wanga. Mudzimu
u khou ya u khwaṱhisedza Ipfi Ḽawe. A thi na ndavha na zwine
zwa bvelela, U khou ya u zwi ita, naho zwo ralo. Ee.
105 Nḓilani yawe, a tshi tou vha mushumoni. Hafha khoyu, e
vhukati ha thavhambili. U a thetshelesa a pfamubvumomurahu
hawe. Naa ndi mini? Mbiḓi dza Farao, nga zwigidi, dzi tshi khou
ḓa; dzo ḓi ṱama, na mapfumo na zwithu, u vha gidimisa na u
vha hahedza. Hafha hu na Lwanzhe Lutswuku, lwo vha nae
o swika magumoni. Naa o ita mini? O vha kha-…O vha kha
mutsiko. Vhathu vhoṱhe vha tshi khou ṱavha mukosi, “Oo, ri
khazwo zwino. Farao u ḓo ri vhulaha, mabanga awe a ḓo fhira
nga kha riṋe. Vhana vhashu vha ḓo fela hanefha sogani.”

Mushe a lila, “O Mudzimu!”
106 Huno zwenezwo Yesu a ḓa vhuponi. O vha a Khavhu ya
Mulilo. Ndi zwone. O ḓa fhasi huno A nembelela vhukati hawe
na khombo. Amene. Ndi mu Tshimbila hashu vhukati. Ndi
ene Tshiimo vhukati, amene, Mupfumeleli. Henefho A ima,
o ima henefho; swiswi kha vha Egipita, avho vhe vha vha
vha tshi khou lingedza u ita tshiṅwe tshithu nga hazwo. O
vha a Tshedza khavho, u tshimbila ngatsho. Zwenezwo nga
matsheloni musi muya u tshi thoma u vhudzula ngamaanḓa, uho
vhusiku, zwenezwo O itani? O ḓa nga tshivhumbeo tsha Khavhu
ya Mulilo.
107 Elelwani, U kha ḓi vha yeneiḽa Khavhu ya Mulilo. Ee, muṋe
wanga. Musi O vha a kha ḽifhasi, O ri, “Ndi bva ha Mudzimu,
huno ndi ya ha Mudzimu.”
108 Huno nga murahu ha lufu Lwawe, mbulungo, mvuwo, na
u takulelwa ṱaḓulu; Paulo Mukhethwa, a nḓilani yawe ya u ya
Damaseko, o rwelwa fhasi nga iyo Khavhu ya Mulilo. Elelwani,
o vha a Muheberu. O vha a nga si ambe hezwi…O ri, “Murena,
Ndi Iwe nnyi?” Danzi M-U-R-E-N-A, Elohim. “Ndi Iwe nnyi ane
nda mu tovhola?”

A ri, “Ndi nṋe Yesu.”
109 Amene! Haḽeḽuya! Ndi Mathomo na Magumo. U kha ḓi vha
a fanaho. “Lwa tshifhinganyana shango a ḽi tsha Mmbona, naho
zwo ralo ni ḓoMmbona. Ndi ḓo vha na vhoinwi, na kha vhoinwi.”
Khavhu ya Mulilo nthihi, Mudzimu muthihi a tshi khou ita
zwithu zwithihi, a na pfulufhedziso nthihi, amene, a tshi khou

ita Ipfi Ḽawe uri ḽi vhonale. “Ndi nṋe Mvuwo na Vhutshilo. Ndi
nṋe uyo we A vha e Hone, Uyo a re Hone, huno na Uyo a no Ḓo
ḓa.” Ee, muṋe wanga. Ee.

“Khotsi ashu vho ḽa mana sogani.”
110 A ri, “Vhoṱhe, muṅwe na muṅwe, vho fa. Fhedzi, NDI NṊE
ARE NṊE.” Mushe…Kha tshiṱaka tshi dugaho, uyo o vha NDI
NṊE. U kha ḓi vha NDI NṊE, hu si ndo vha; NDI NṊE, ḽiambele
ḽa tshikhathi tsha zwino, zwihifhinga zwoṱhe.
111 Ri wanulusa hafha uri Mushe o vhewa hafha kha heyi khuḓa,
huno Kristo o no tsela fhasi. Zwino, huno Bivhili i ri, i ri, “Mushe
o dzhiela u—u nyadziwa ha Kristo dzanga ḽihulu u fhira lupfumo
lwa Egipita.” U nyadziwa ha Kristo! Kristo o vha a Nḓodzo,
Zwiṱaluli zwe zwa bva khaMudzimu.Muruṅwa,muvhali muṅwe
na muṅwe wa Bivhili u a zwi ḓivha uri Muruṅwa o vha a
Kristo. Huno henefho O vha a sogani, huno A ḓa vhuponi, kha
tshivhumbeo tshe A vha a tshi tea u vhonala khatsho. Vhugala
kha Mudzimu!
112 U ḓa ṋamusi nga tshivhumbeo, Kristo muthihi, a tshi
vhonadza Ene.
113 O vha vhudza uri U ḓo vha bvisa. O vha a tshi khou zwi
ita. Henefho U a ḓa u ima nga Ipfi Ḽawe, u Ḽi khwaṱhisedza.
Zwenezwo nga murahu ha musi O no ḓa, vhunga O ita kha
Mariṱa, zwenezwo A vhidza. A ri, “Mushe, ndi ngani u tshi khou
Ndilela? Amba na avha vhathu, uri vha ye phanḓa.” Iyo awara ya
swiswi, Lwanzhe Lutswuku lwa vulea huno vha pfukele seli, kha
lwendo lwavho u vuledza Ipfi ḽa Mudzimu. Ee, awara ya Mushe
ya swiswisa, zwenezwo Yesu a bvelela. Ri na tshifhinga zwino…
Huno O vhidza Mushe.
114 Ri ṱoḓa u dzhiamihumbulo yaṋu khamuṅwemunnamuṱuku.
Dzina ḽawe o vha a Yairo. Hu na vhanzhi vhavho shangoni
ṋamusi. O vha e mutendi wa tshidzumbe. O funa Yesu. O vha
o no pfa Ngae. O Mu tenda. Fhedzi, inwi ni a vhona, o vha o no
ḓidzhoinela dzangano. Ee. O—o—o—o tou…O vha a nga si bvele
nnḓa a zwi bula. O zwi tenda, fhedzi o vha a nga si zwi bule,
ngauralo o vha o no ḓibaḓekanya na vha sa tendi. Fhedzi o zwi
tenda ngangoho.
115 Inwi ni a ḓivha, musi muthu a tshi ḓa kha itsho tshiimo,
tshiṅwe tshifhinga Mudzimu u a Mu ḓisa kha makhaulatshele.
Ndi tshifhinga tsha mutsiko musi ri tshi sumbedza mavhala
ashu, zwine ra vha zwone ngangoho.
116 Ngauralo henefho o vha o ralo, o vha o no ḓibaḓekanya na
vha sa tendi, huno o vha o no ya huno a vhea dzina ḽawe kha
bugu, na zwiṅwe-vho. Huno o vha a tshifhe, ngauralo o—o vha
a nga si tou kona tshoṱhe u dzhia muano wawe, ngauri iyo yo
vha i thikhithi yawe ya zwiḽiwa. Ngauralo, fhedzi o vha a tshi
tenda Yesu.

117 Ḽiṅwe ḓuvha, ṅwananyana wawe muṱuku a lwala. Yawee,
nṋe-nṋe. Ene, hu si na u tima tima munna, arali a…nga u
ralo, o vha a tshi ḓo vha o vhidza dokotela. Ṅanga ya ḓa, u ṱola
ṅwana. Mukhuswane wawe wa ṋaṋa na u ṋaṋa. Nga murahu
ha tshifhinganyana a thoma u fhisa nga maanḓa, na tshiṅwe na
tshiiṅwe, mafhedziseloni a swika kha tshiimo tsha lufu. O vha
a kha mutsiko. O ḓo tea u ita tshiṅwe tshithu. O vha—o vha
a sa ḓivhi zwine a nga ita. Zwino a elekanya, “Arali ndi tshi
nga tou Mu wana fhedzi, huṅwe na huṅwe hune A vha hone.”
Zwino ho ngo vhuya a lindela u swika ḽi tshi kovhela, u fana zwe
Nikodimasi a ita, u vha na muvhudzisano wa tshidzumbe. Tshi
tshifhinga tsha nyito, tshifhinga tsho vha tsho swika tsha nyito
huno u fanela u ita tshiṅwe tshithu zwenezwo.
118 Huno ndi elekanya, mukomana, khaladzi, zwi a fana na
zwino. Tshifhinga tsho swika tsha nyito. Tshifhinga tsho swika
tsha u tenda kana tsha u sa tenda. Mutalo wa phandekano u
ḓa kha munna na musadzi muṅwe na muṅwe. U ḓa kha ṅwana
muṅwe na muṅwe. Tshiṅwe tshifhinga musi ni tshifhira uyo
mutalo, hu na tshithu tshithihi tsho salaho, ndi khaṱhulo, musi
ni tshi pfuka vhukati ha khathutshelo na khaṱhulo, musi ni tshi
pfuka uyo mutalo.
119 Elelwani, o vha na mutsiko. Ho ngo ḓivha zwe a tea u
ita. Henefho ho ima tshifhe wawe, vhafunzi vhoṱhe vho ima u
mona nae. Tshivhidzo tsho vha tshi nae, vhoṱhe henevho, vho
lavhelesa ṅwananyana wawe a tshi lovha. Dokotela o ima nga
nnḓa, zwanḓa zwawe zwo petwa, a tshi khou mu khaḓa, “Ndo
ṋea mushonga muṅwe na muṅwe une nda ḓivha, huno naho zwo
ralo…”
120 Ni a vhona, ho vha hu Yesu a tshi khou shuma tshifhinga
tshoṱhe. Yesu o vha a tshi khou ita hezwi a na ndivho,
u bvisa ḽivhala kha u ḽa muthu muṱuku. Nga murahu ha
tshifhinganyana, ndi a vhona a tshi ya u dzhia muṅwadzi wawe
muṱukumutswu, ambara nguvho yawe ṱhukhu ya tshifhe.

“Naa ni khou ya gai?”
121 “Ndi khou…Ndo pfa uri U fhasi mulamboni. Ndi khou Mu
tevhela!” Yawee, nṋe-nṋe! Kule a ṱuwa!
122 Kha iyo awara ya mutsiko, o ḓo tea u ita tsheo: a ita uri
ṅwana wawe a fe, kana o zwi ḓivha uri izwo zwo vha zwi u
vhonadzwa ha Ipfi. O vha a tshifhe, huno o vha o no vhala Ipfi,
huno o zwi ḓivha uri uho ho vha hu u vhonadzwa ha Mudzimu.
Mudzimu o vha a kha Kristo, a tshi khou vhuyedzedza shango
kha Ene muṋe. O zwi ḓivha hezwo, nahone a kombetshedzwa
kha mafhungo. O ḓo tea u ita phoswo, a ita uri ṅwana wawe a fe,
kana a bule muano wawe. Musi o swika kha uyo mutsiko, ho vha
hu nga itsho tshifhinga tshe Yesu a ḓa. O ya u Mu vhona. A ri—
a ri, “Ndi ḓo ṱuwa na Iwe, tshiṅwe na tshiṅwe tshine Wa amba.”
Huno vhe nḓilani, hafha hu ḓa muḓinḓa, tshithu tshi ofhisaho



ZWENEZWO YESU A ḒA A VHIDZA 19

henefho. O no ḓi ita muano wawe, wa uri u ya Mu tenda. O vha o
no ḓikhaukanya zwenezwo, nahone o no ḓivhea phanḓa ha maṱo
a vhathu zwenezwo, zwauri o vha amu tendi kha Yesu.
123 Huno hafha hu ḓa muḓinḓa, a ri, “U songo dzindela muthu,
ngauri ṅwananyana wau o no ḓi lovha. O lovha mulovha. O no ḓi
lovha. U songo, u songo tsha ḓidina ngazwo na khathihi.”
124 Huno, oo, mbilu yawe ṱhukhu ya nga u kundelwa. Fhedzi a
sedza a vhona ayo maṱo a Yesu, a ri, “A tho ngo ri kha iwe? U
songo ofha, arali ni tshi ṱoḓa u vhona vhugala ha Mudzimu. Naa
ni khou ofhamini? Ndo no u vhudza uri Ndi ḓo ya.”
125 O vha o no ḓi amba uri U ḓo ḓa. O no ḓi amba uri U ḓo
ita hezwi, huno hafha U khou zwi ita. Amene. O ri U ḓo vuwa
vhuponi nga ḓuvha ḽa u fhedzisela huno a ita hezwi zwithu
samusi O ita, vhunga ro vhala madekwe na u amba. Hafha U
khou zwi ita. Naa ni khou ofha mini?
126 Elelwani, musi A tshi ḓa, O mu vhidza u bva vhafuni. O ḓa
vhuponi huno a mu vhidza vhafuni.

Baratimeo wa kale wa bofu, nga tshiṅwe tshifhinga, a a
ṱangana na awara yawe ya swiswisa.
127 Yesu o vha a fhasi henefho, vho dzudzanya vhuragane ha
Vhanna vha Bindu vha Mafhungo-maḓifha o fhelelaho fhasi
henefho ngei—ngei Jeriko, huno O vha a na Saxeo fhasi henefho.
O vha o ṱanganṋa nae muruni, u tsa na tshiṱaraṱani. Ngauralo
musi O vha…Zwo luga, O vha a nga si kone u dzudzanya
tshiṅwe tshithu-vho, ndi na vhuṱanzi. Ni a vhona? Ngauralo
zwenezwo musi A tshi ḓa fhasi henefho, huno A—A vha nae,
Saxeo o vha o ṱuwa Nae.
128 Baratimeo wa kale wa bofu o vha a bofu u bva a tshe
mutukana muṱuku. Ngauralo o elekanya uri Yesu anga ḓa nga
iyo khoro, huno o vha o lindela. Nga murahunyana a pfa phosho,
muṅwe namuṅwe a tshi khou ḓa nga henefho.
129 Huno a pfa tshifhe a tshi ri, “Heyo! Heyo, inwi, inwi ane na
khou gonya tshikwara henefho! Naa—naa—naa…Ri pfa uri no
vusa mufu. Ri na tshalo tsho ḓalaho ngavho nṱha hafha. Arali ni
Messia, arali niMessia, iḓani ngeno nṱha ni vuse avha vhafu.”
130 Inwi ni a ḓivha, onoyo diabolo muthihi u kha ḓi tshila, ni
a vhona, kha tshivhumbeo tsha vhurereli, nga nḓila nthihi. Ni
a vhona?
131 “Arali ni Messia, ri…vusani vhafu; ri na tshalo tsho ḓalaho
ngavho nṱha hafha. Iḓani.” Huno, oo, muṅwe na muṅwe a tshi
khou ṱavha mukosi. Muṅwe a tshi khou tzhemelela, “Hosanna
khaMuporofita!” Muṅwe a tshi tzhemelela hezwi, hezwiḽa, kana
tshiṅwe. Nḓaḓo nngafho!
132 Hoyu mukalaha wa bofu a elekanya, “Oo, O mpfuka. O ḓa
fhasi henefho nnḓa, huno ndo elekanya uri U ḓoḓa nga hafha.
Ndo vhewa fhethu hu si hone.” Huno a thoma u tzhema. A

elekanya, “Arali A Ipfi, U Mudzimu; U tea u ralo.” Ngauralo,
“O Yesu, Iwe Murwa wa Davida, ivha na khathutshelo kha nṋe!”
Kha iyo awara ya mutsiko, a vhidzelela.
133 Zwino Yesu, arali ni tshi ḓo zwi swaya hafha, o vha a Jeriko.
Hune vha ri o vha o dzula hone, o vha a kha yadi dza ḓana na
fuṱhanu kule na he Yesu a vha a hone. Hu na vhathu vha zwigidi
vha tshi khouMu kwanyeledza, O vha a nga si kone u pfa tshililo
tsha u ḽa munna. Hai. Fhedzi O tshi pfa. A ima.
134 Ndi ṱoḓa u rera, maṅwe a haya masiku: “Huno zwenezwo
Yesu a ima.” Oo! “Huno zwenezwo Yesu a ima.” Oo!
135 Fhedzi musi Yesu a tshi ima, naa ho vha hu mini? O mu
vhidza. “Muṋe o ḓa. U songo neta,” vha ralo vhafunziwa, “U a u
vhidza. U khou vhidza.” Amu vhidza vhukati ha ayomagogo.

U ita zwithu zwithihi zwino.Naa zwi a ṅwelela?Ni a vhona?
136 “Muṋe o ḓa huno u khou vhidza.” Huno U khou vhidza u
bva kha vhubofu u ya kha tshedza, u bva kha swiswi u ya kha
tshedza. Huno A mu vhidza, a bva lufuni a ya Vhutshilo. “Muṋe
o ḓa huno U a u vhidza.” Huno musi A tshi mu vhidza, A mu ṋea
murahu u vhona hawe.
137 Musadzi muṱuku a na thaidzo ya malofha, tshiṅwe
tshifhinga, nṱha kha tshikwara, o no fhedza tshelede yawe yoṱhe,
nga madokotela. Ene, a hu na u tima-tima, vho vha vho rengisa
thi—thimu. Vho vha vho rengisa bu—bulasi, vho vha nayo yo
rengiswa. Vho vha vho no shumisa zwoṱhe zwe vha kona kha
dziṅanga, a hu na na muthihi we a kona u mu thusa. A dzulela u
ṋaṋa na u ṋaṋa. Malofha o vha a sa imi. Lu sa fhidzi, phanḓa na
phanḓa zwa ya, a ṋaṋa na u ṋaṋa.
138 Huno ḽiṅwe ḓuvha, musi dzula henefho a tshi khou runga,
nṱha kha tshikwara hune a dzula hone, a sedza fhasi muedzini,
huno a vhona tshikepe tshi tshi khou ḓa. Muṅwe na muṅwe a
thoma u gidima, “Hosanna khaMuporofita!”
139 O vha o no pfa nga Hae. Lutendo lu ḓa nga u pfa. Zwino a ri,
“Ndi ḓo tsa fhasi nda Mu lavhelesa.”
140 Huno musi a tshi tsa fhasi henefho, huno a thoma u wana
u vhonadza ha Ipfi ḽa Mudzimu ṋamani, ho vha hu na tshiṅwe
tshithu nga ha nyambo Yawe na mbonalelo Yawe, zwe a zwi
ḓivha uri o vha a Ene. Ee, muṋe wanga. “Oo, arali nda nga tou
kokodza mihumbulo Yawe nga iṅwe nḓila, arali nda nga tou Mu
kwama nga iṅwe nḓila!” Huno a ṋengeledza nga kha magogo
huno a kwama nguvho Yawe.
141 Zwino elelwani, a si muṅwe wawe we A u pfa. Hai, muṋe
wanga, ngauri nguvho ya Vhapalestina i nembelela yo rembeḓa.
Huno A…vha s-…

Petro a ri, “Muṅwe namuṅwe o U kwama.”

142 A ri, “Fhedzi hohu ndi u kwamiwa ho fhambanaho. Ndo
dzhiela nzhele uri Ndo fhelelwa nga nungo.”

143 Yesu o vha o ḓa. Tshelede yo vha yo ṱuwa, tshiṅwe na tshiṅwe
tsho ṱuwa; fhedzi kha iyo awara ya swiswi musi malofha o vha
a sa imi, huno madokotela o vha anga si a imise, Yesu a ḓa.
Huno naa O ita mini? A mu vhidza. A sedza u mona u swika
A tshi mu wana, huno A ri, “No vha ni na thaidzo ya malofha,
fhedzi o ima.”

144 “U kha ḓi vha a sa shanduki mulovha, ṋamusi, na lini na
lini.” “Muṋe o ḓa huno U ya u vhidza. O ḓa huno A vhidza.” O
mu vhidza murahu kha mutakalo.

145 Musadzi muṱuku tshisimani, we ra amba nga hae madekwe,
mafulufhelo oṱhe o vha o ṱuwa. Khamusi, khanwe munna wawe
wa vhuṱanu o vha o mu ṱutshela, huno o tou dzhia wa vhurathi
uho vhusiku, huno o—o vha a kha u tima tima nga hae. Lwa
mikhwa, o vha o xela. O vha a tshi ṱoḓa u vha mufumakadzi wa
vhukuma; o, a hu na u tima tima, o vha a tshi khou vhala Bivhili.

146 Huno o vha a tshi khou ya nga henefho, a tshi khou ya nṱha
nga awara ya vhufumi na nthihi. O vha a nga si kone u ḓa
nga u ṱavhanya nga matsheloni musi vhasadzi vho lugaho vha
tshi ḓa. Huno vha hwala maḓi nṱha ha dziṱhoho dzavho, na dzi
dzhomela, huno vha humela murahu fhasi. Huno ngauralo o vha
a nga si kone u ḓa, a ṱangana navho. Vho, vha vha na u ṱalula
ha hezwo nga iḽo ḓuvha, zwi re zwone na zwo khakheaho zwo
vha zwi sa ṱangani zwoṱhe fhethu huthihi. Vha tshika vha dzula
fhethu havho, ngauralo o vha a nga si ḓe na vhaṅwe vhoṱhe. Vho
vha vha nga si mu tendele u ḓa. Nga murahu ha musi muṅwe
na muṅwe o no wana maḓi awe a humela murahu…A ḓela
zwa Khwine.

147 Huno zwenezwo a ḓa henefho na heyi khali kha ṱhoho yawe,
a hu na u tima tima uri o vha a tshi khou bvela phanḓa, a tshi
khou humbula, “Zwino, munna we nda mu mala, kana, we nda
vha nae madekwe, ndi a mu tima tima. Ndi munna, u ḓi fara nga
nḓila i songo ḓoweleaho. Ndi—ndi tou vha ndi sa ḓivhi nga hae.
A thi ngo vha na tshikhala. Ndo rahelwa nnḓa nga tshitshavha.
Huno ndi nga si kone u ya kha izwo zwivhidzo, a vha…Itanu
vha sedza! A thi ḓivhi zwine ndi nga ita. Ndi kha mutsiko. Huno
ndo vha ndi tshi khou vhala Bivhili; zwa vhukuma, ḽiṅwe ḓuvha,
uyo Muporofita u ḓo ḓa vhuponi. Zwino ndi a zwi ḓivha uri vha
amba uri a hu na tshithu tsha u ralo, huno, ‘Huno hezwi khanwe
ndi miṅwaha ya ḓana yo fhelaho, na miṅwaha ya tshigidi yo
fhela. Ro vha ro zwi lindela lwa miṅwaha ya zwigidi, huno a
zwi athu itea, ngauralo a ri khou zwi sedza zwino.’ Tshiṅwe na
tshiṅwe tshi nga, ‘Oo, hai, ri na zwivhidzo na zwithu. A ri ṱoḓi
tshithu tsha u ralo zwino.’” Ngauralo o vha a tshi khou tshimbila
nga henefho, a tshi khou humbula.

148 Inwi ni a ḓivha, musi ni tshi elekanya nga Hae, ndi hone hune
A bvelela kha inwi. Vhunga ro vha nazwo madekwe, musi vho
vha vha nḓilani ya u ya Emausi.
149 Musi a tshi elekanya nga ha izwo zwithu, a pfa Munna a tshi
ri, “Nḓisele tshiṅwiwa.”
150 Mini-ha nga hazwo? Kha awara yawe ya swiswisa, musi
mikhwa yawe yo vha yo ṱuwa. Khamusi mufumakadzi muṱuku
wavhuḓi, o rumelwa nnḓa tshiṱaraṱani u tshila hezwo. Tshiṅwe
tshifhinga a si mulandu wa musidzana muṱuku, ndi mulandu wa
vhabebi, u mu tendela u bva nḓilani nga u ralo. Huno a si uyo-
ha, khamusi mavhudzi awe o nembelela fhasi; o vha o fhelelwa,
a tshi khou bvela phanḓa, o neta, huno ho vha hu si na muthu
a re na ndavha nae, ṅwana, huno khanwe nganea khulwane
murahu hazwo.
151 Naho zwo ralo, ndi ḓivha tshithu tshithihi, o vha o no vhala
Bivhili, huno o tenda Bivhili. Huno ho vha hu na mbeu ṱhukhu
yo dzula fhasi mbiluni yawe, a ri, “Arali zwa vhuya zwa itea, ndi
ḓo zwi ḓivha.” O vha o telwa hezwo.
152 Sedzani kha u ḽa Judasi o ima henefhaḽa a tshi khou ḓi
fara nga nḓila ye a ita. Ho vha hu swiswi fhasi ha mbilu yawe.
Tshedza tsho vha tshi tshi khou penya hafha kha mishumo yawe,
fhedzi fhasi mbiluni o vha a sa Zwi tendi. Huno hafha o vha a
hone…Ni a vhona, Tshedza tsho vha tshi nga si tsele fhasi kha
hezwo. Fhedzi hafha o vha a hone, tenda, o Zwi tenda, fhedzi
vhutshilo hawe ho vha ho swifhala; musi Tshedza tshi tshi rwa,
Tsho ṱuwisa swiswi. Fhedzi musi Tshedza tshi tshi rwa nṱha
hafha, Tsho swifhadza hoṱhe. Ndi yone phambano.
153 Ni a vhona, o bebelwa iyo nḓivho. A—a ri, musi A tshi
mu vhudza uri o vha a na vhanna vhanngana, o…Ho bvelela
mini? O mbo thoma u nyanyulea nga khathihi fhedzi. A vha kha
mutsiko. A ri, “Muṋe wanga, ndi a limuha uri UMuporofita. Ndi
a zwi ḓivha uriMesia a tshi ḓa, U ḓo ita hezwi zwithu.”
154 Zwenezwo A mu vhidza. Zwenezwo A mu vhidza. “Ndi nṋe
Ene, Uyu ane a amba na iwe.” O zwi limuha nga Ipfi ḽaMudzimu.
Omu vhidza u bva kha zwivhi zwawe, khaVhutshilo. Huno dzina
ḽawe ḽi kha Bivhili, huno u naVhutshilo vhu sa fheli ṋamusi.
155 A nga ni vhidza nga nḓila i fanaho, ngauri ndi A sa shanduki
mulovha, ṋamusi, na lini na lini. Mi…
156 Ee, mikhwa yawe yo vha yo ṱuwa, fhedzi naho zwo ralo o zwi
ḓivha uri O vha a na hu ḽa u ṱalukanya. O zwi ḓivha uri o ḓo tea
u vha Messia. Zwenezwo musi Yesu a tshi ri, “Ndi nṋe Ene, ndi
Nṋe Ene,” o zwi ḓivha uri o ralo.
157 Nga tshiṅwe tshifhinga vhafunziwa vho vha vha nnḓa kha
tshikepe, mafulufhelo oṱhe o vha o ṱuwa. Maḓumbu, vho vha vho
ṱuwa vha si na Yesu, huno ḓumbu ḽo vha ḽi tshi tou vha—vha sa
ngei nḓuni ya Lazaro. Mafhulufhelo oṱhe o vha o ṱuwa. Tshikepe

tshiṱuku tsha kale tsho vha tsho ḓala nga maḓi. Huno vho vha
vha tshi khou lila na u ṱavha mukosi, huno khamusi vha tshi
khou rabela na u bvela phanḓa, huno lupenyo lu tshi khou penya,
huno tshikepe tsho ḓala nga maḓi, dzithambo dza u vhofha dzo
litshedza, dzipala ndapfu dzo vunḓea, huno vho vha vho farana,
vha tshi khou lila.
158 Huno kha iyo awara ya swiswisa, zwenezwo Yesu a ḓa a
tshi khou tshimbila nga henefho. Fhedzi A vhonala sa murunzi
khavho. O vhonala a tshi ofhisa, vhunga muya, huno vha lila
nga nyofho.
159 Ndi yone thaidzo ṋamusi. Yesu u ḓa nga awara ya awara ya
swiswi ḽaṋu, huno ni a I ofha. A ni ḓivhi zwine Zwa vha zwone.
160 A vho ngo ḓivha zwe a vha E zwone. Vha ri, “Oo, ndi muya!”
Vho vha vha tshi khou tzhema.
161 Huno zwenezwoA vha vhidza, a ri, “Ni songo ofha, ndi Nṋe.”
Kha swiswisa ḽa awara, Yesu a bvelela, Thuso yavho. Ndi nga
nḓila ine A dzulela u ita, u ḓa nga awara ya swiswisa. Zwenezwo
Yesu a ḓa a ḓivhonadza Enemuṋe, huno a ḓa khavho.

Petro a ri, “Arali hu Iwe, mmbidze ndi ḓemaḓini.”
Yesu a ri, “Iḓai.”

162 Ni a ḓivha uri mini, khonani? Hu si kale U ḓo ḓela avho nga
maḓuvha a u fhedzisela. Zwino, naa a a si zwi songo ḓoweleaho
ha uri tshivhidzo tsho no vha kha ino awara ya swiswi hafhu?
163 Ndi khou ya u amba tshiṅwe tshithu. A si pfunzo. Ndi khou
tou porofita. Ni a ḓivha zwe zwa bvelela? Zwi khou ya u swika
hune, hu si kale, swayani maipfi anga, uri dinomineisheni dzoṱhe
dzi khou ya u dzhoina Khoro ya Dzikereke. Arali vha sa ralo,
vha nga si vhe na thikhedzo ya Khoro. Ngauralo-ha, hu ḓo vha
na u sa dzhenelela, huno a hu na muthu ane a nga ya kha izwi
zwivhidzo, kana u ya kha zwiṅwe zwivhidzo; nga nnḓa ha musi
ni na luswayo u bva kha tshivhidzo tshaṋu, ni nga si kone u
renga kana u rengisa. Ni a vhona nga ṋdila ye zwa vha zwi
ngayo, ngauralo zwi khou ya u vha ngauralo hafhu, luswayo kha
ḽivhanda. Huno tshivhidzo, vha khou zwi limuha hezwo, vhathu
vha tshimuya.
164 Huno vhoinwi vhathu vha Pentekostaḽa, naho zwo ralo, vha
khou zwi limuha. Ni khou thoma u zwi pfa. Musi zwivhidzo
zwaṋu, vhunzhi ha haya madzangano a Vhapentekostaḽa; huno
a thi tei u vhidza madzina aṋu, fhedzi ni a zwi ḓivha zwino uri
vho ralo—vha khou ḓa khazwo. Vho no ḓi ṱanziela uri vho ralo.
Huno musi ni tshi ita hezwo, naa ni khou ya u ita mini? Ni khou
ya u laṱa pfunzo yaṋu ya Vhuivangeli ya ndovhedzo ya Muya
Mukhethwa. Ni khou ya u laṱa pfunzo yaṋu ya Bivhili.
165 Hunomiraḓo a i khou ya u zwi imela. Vhatendi vho bebwaho
hafhu vha ḓo lovha, u thoma. Vha tsivhudzwa nga Ipfi. Vha a zwi
ḓivha uri hezwi zwithu zwi khou ḓa. Ee, muṋewanga.

166 Naa a si zwi sili? Huno henefho nga awara ya swiswi,
zwenezwoYesu u a ḓa a vha vhidza, a ri, “Ni songo ofha. NdiNṋe.
Ndi kha ḓi vha na vhoinwi. Ndi fhano u vhonadza Ipfi Ḽanga.”
Vhunga O vha zwenezwiḽa, ngauralo O ralo zwino. O amba uri U
ḓo ita hezwo. Yawee, nṋe-nṋe!Muṋe o ḓa huno o ri vhidza.
167 Vhunzhi ha vhalwadze hafha, hu si na u tima tima, uri
vho dzula hafha, huno dokotela o ni vhudza uri a hu na—
na fhulufhelo kha inwi. Ni nga ḓi vha ni kha awara yaṋu ya
swiswisa, fhedzi, elelwani, Muṋe o ḓa huno o ni vhidza.
168 Huno ḽiṅwe ḓuvha, ḽiṅwe ḓuvha, Muṋe u khou ya u ḓa huno a
vhidza dzina ḽiṅwe na ḽiṅwe ḽine ḽo ṅwalwa kha Bugu yaNgwana
ya Vhutshilo. Arali aṋu a siho afho, ḽi swikiseni henefho zwino,
ngauri U khou ya u ḓa a vhidza. Na havho vha re mavhiḓani vha
ḓo pfa Ipfi Ḽawe huno vha bvela nnḓa kha Vhutshilo. Muṋe u ḓo
ḓa a ni vhidza. Hunomusi A tshi khou vhidza ṋamusi, fhindulani
huno ni ite ndugiselo dza iḽo Ḓuvha, ndi ngeletshedzo yanga
kha inwi.
169 Pfulufhedziso ya tshino tshikhathi, O fhulufhedzisa uri U ḓo
vha hafha. Zwithu zwe A ita, U ḓo zwi ita hafhu, huno zwino
hafhuMuṋe o ḓa huno u khou ni vhidza.
170 Kha ri kotamise zwifhaṱuwo zwashu. Ndi na masiaṱari a no
swika rathi o engedzeaho hafha, fhedzi ndi—ndi nga si dzhene
kha hezwo zwino. Kha ri kotamise zwifhaṱuwo zwashu. Ndo
fhulufhedzisa u ni vhofholola u ṱavhanya, huno yo no ḓi vha ya
kotara u pfuka.
171 Khotsi wa Ṱaḓulu, O Murena, i ri zwi bvelele hafhu. Hezwi
zwithu zwoṱhe zwe nda zwi amba, “Yesu o ḓa huno u ya
u vhidza.” Naa U itani musi A tshi ḓa? U ya vhidza. Huno
zwi tendele hafhu, Murena. Irai Muya Mukhethwa Wau u
ḓe vhukati ha vhathu madekwana ṋamusi, Murena Yesu kha
tshivhumbeo tsha—tsha Muya. Irani A ḓe madekwana a ṋamusi
A ḓidzumbulule, nahone A ḓivhonadze. Vhunga avho vhathu,
nga nḓila ye vha tenda, ri ḓo tenda, na riṋe-vho, Murena. Hu
na vhanzhi hafha, khamusi, vha sa athu vhuya vha vha na hetshi
tshikhala. Ri a rabela uri U ḓo zwi tendela khavho madekwana
a ṋamusi hafhu. Ngauri ri a zwi humbela u itela vhugala ha
Mudzimu, nga Dzina ḽa Yesu. Amene.
172 Ndi zwezwo, khaladzi, fhedzi itanu bvela phanḓa na hezwo.
Zwo luga. Iyani phanḓa. Oo, no fhumula zwino, muṅwe na
muṅwe.
173 Naa ni a tenda uri O ḓa? O ralo. Naa U kha ḓi vhidza musi
A tshi ḓa? Zwino arali ni tshi nga tou tenda fhedzi. Arali ni tshi
nga tou tenda Ipfi ḽaMudzimu,Mudzimu u ḓo zwi tendela.
174 Zwino sedzani, a thina tshifhinga tsha u vhidza muduba wa
thabelo hafha nṱha. Ndi khou ya u vha vhidza madekwana a
ṋamusi, nnḓa henefho, arali Murena a tshi funa. Muṋe o ḓa. O
ḓa u vuledza Ipfi Ḽawe maḓuvhani a u fhedzisela. Na zwe A vha

e zwone murahu, O ralo ṋamusi. Zwe u vhonadzwa Hawe kana u
ṱaluswa ha vha hu zwone murahu, ho ralo ṋamusi, ngauri U kha
ḓi vha Ipfi ḽa Mudzimu. Naa ni a tenda izwo? [Tshivhidzo tshi
ri, “Amene.”—Mudz.] Huno Ipfi ḽa Mudzimu ndi Muṱalukanyi
wa mihumbulo, zwine mbilu ya fhima. Huno nga nḓila Ye a ita
murahu, ndi nga nḓila ye A dzulela u ita. U kha ḓi vha a fanaho.
Arali A tshi ḓo ita izwo zwino afha, naa ni ḓo Mu tenda? Naa zwi
ḓo ni ita uri ni Mu tende?
175 Vhoinwi vhathu nnḓa henefho zwino, irani ndi sedze u thoma
ndi vhone arali hu namuṅwemuthu ane ndamu ḓivha, o dzulaho
huṅwe fhethu ngomu hafha, ane ndamu ḓivha.
176 Vhoṱhe vha re u mona, nṱha ngomu hafha, vhane vha sa
nḓivhe, imisani zwanḓa zwaṋu; ni a ḓivha uri a thi ḓivhi tshithu
nga ha inwi, huno ni a lwala, imisani zwanḓa zwaṋu. Ndi a
humbulela, muṅwe na muṅwe. Zwo luga, zwino, ni a tenda. Ni
a tenda nga mbilu yaṋu yoṱhe. Ni songo tima tima. Ivhani na
lutendo. Tendani Mudzimu.
177 Ndi khou ya u ni humbela u vha no dzikaho vhukuma,
no dzula. Ni songo takukana zwino, ndi khou humbela ni
songo ralo. Ni a vhona? Ni a vhona? Ni—ni mbilu, muvhili,
na muya. Huno muya waṋu…Huno Muya Mukhethwa u na
vhuthetshelesi nga maanḓa.
178 Ndi vhanngana vha no elelwa, miṅwaha minzhi yo fhiraho,
zwauri Muya Mukhethwa, musi ndi tshi ḓa nga hafha nda ni
vhudza? Musi ndi tshi dzhia vhathu nga tshanḓa, O mbudza uri
hovhu vhuṱalukanyi vhu ḓo ḓa, huno zwenezwoha bvela phanḓa?
Ni a zwi elelwa, ni elelwa izwo? Fhedzi A ri, “Arali ni tshi nga
wana vhathu u ni tenda.” Ni a elelwa ayo maḓuvha, miṅwaha
minzhi yo fhiraho? [Tshivhidzo tshi ri, “Amene.”—Mudz.] Ni tea
u tenda.
179 Ndo vhona munna, ndi a tenda ho vha hu fhasi hafha
kha muṅwe muṱangano, o dzula hanefha. Huno Muya
Mukhethwa…Ndo vha ndo mu lavhelesa musi ndo vha ndi
tshi khou funza. O vha e muholefhali. O vha a na makobodo
fhasi ha zwanḓa zwawe. Huno nga u ṱavhanya musi ndi tshi
thoma u ita mbidzo, Saṱhane a ḓa kha munna, murunzi mutswu.
Huno nda u sedza nga maṱo anga. Huno a takuwa nahone a bvela
nnḓa. U ḓo dzula a muholefhali, ni a vhona. Huno ngauralo, ene,
o vha a tshi ḓo fhodzwa henefho arali o tou—tou…Ni a vhona?
Fhedzi, u tou, a thi ḓivhi uri mulandu. Ndi humbulela uri o tou
thetshelesa swina. Fhedzi arali ni tshi ḓo ima na lavhelesa iyo
mirunzi, na vhona izwo zwithu nga zwivhumbeo, nga nḓila ine
zwa vha ngayo, huno na zwi lavhelesa nga nḓila ine zwa ita. Ni
a vhona, zwi ḓo ralo…
180 Zwino, ndi nga si kone u fhodza. Munna ane a ni vhudza
uri a nga ni fhodza, u ya khakha. No no fhodzwa. Fhedzi, ndi u
limuha Vhuhone ha Yesu Kristo. Zwino arali Mariṱa o zwi ḓivha

uri arali anga Mu vhona hafhu, uri u ḓo wana lutamo lwawe,
ngauri O vha a Ipfi ḽo vhonadzwaho, naa ri nga si tende zwi
ngafho madekwana a ṋamusi, u zwi tenda? Ngoho, ri tea u ralo.
O ḓa. O ḓa, O ḓa nga tshivhumbeo tsha Muya Mukhethwa. Ndi
zwine A Vha zwone. Zwino itanu rabela.
181 Ni a vhona, nṱha hafha, arali ndo vha ndi na muṅwe muthu
o ima hafha, nga hafha tsini na nṋe, a—a tshi khou rabela; ndi
vhona vhathu vhanzhi vha tshi khou rabela, zwi kha tshifhaṱo
tshoṱhe. Ni tou tea u sedza fhedzi. Ni nga si ri. “Si ri, Mukomana
Branham…”Hai, muṋe wanga. Ndi—ndi nga si zwi ite, zwi nga
uri ni nga si ḽorele muḽoro. Ni a vhona? Ni nga ḓi ḽora. Inwi,
Mudzimu a nga vha na inwi na ḽoramuḽoro nga ha nṋe, ni a tenda
izwo, fhedzi ni nga si zwi ite inwi muṋe. Ni nga si ri, zwauri,
“Mukomana Branham, ndi khou ya u ḽora muḽoro nga ha inwi
zwino.” Hai, ni nga si ite hezwo. Na nṋe ndi nga si vhone bono.
Onoyo ane a ṋea muḽoro kha inwi, ndi ene ano tea u zwi ita. Ndi
nga nḓila nthihi nga mabono.
182 Ndi vhona munna o dzula hafha kha magumo a muduba,
a na athirathisi. Arali a tshi nga tenda nga mbilu yawe yoṱhe,
Mudzimu u ḓomu fhodza athirathisi. Naa ni a tenda uri U ḓo zwi
ita, muṋe wanga? No dzula nnḓa henefho, munna wa Mumexico,
no dzula henefhomagumoni amuduba, naa ni ḓo zwi tenda? Zwo
luga, muṋe wanga.
183 Mufumakadzi o dzulaho tsini haṋu, u na athirathisi, nae-
vho. Naa ni a tenda uri Mudzimu u ḓo ni fhodza, mufumakadzi?
(Naa izwi zwi a dovholola mubvumo? Ndo khou ofha uri vhathu
a vha zwi pfi.) Ni ḓo ralo? Zwo luga.
184 Mini-ha nga muṅwe mufumakadzi muṱuku wa Mumexico
o dzulaho tsini hawe? U khou tambudzwa nga thaidzo dza
thumbuni. Naa ni a tenda uri Mudzimu u ḓo fhodza thumbuni
haṋu, mufumakadzi?
185 U nayo. Musi ndi tshi vhona itsho Tshedza tshi tshi tsa,
zwi amba uri zwo itea. Ee. Ndi zwezwo. Tsho mu rwa. Henefho
Tsho vha tsho ralo, tshi tshi khou mona…[A hu na tshithu kha
theiphi—Mudz.]…izwo zwi a zwi ita. Ni a vhona? Musi A tshi
nga wana lutendo! Ni a vhona, “Zwithu zwinzhi Ha ngo kona u
ita nga nṱhani ha u sa tenda havho.”
186 Hafha ndi mufumakadzi o dzula a tshi khou rabela, hanefha.
U khou o fha. U tea u ralo. U na nyimele ya pfuko, yo vhifha
nga maanḓa. A thi ni ḓivhi, fhedzi Mudzimu u ya ni ḓivha. Naa
ni a tenda uri Mudzimu a nga mmbudza nga ha iyi pfuko, kana
tshiṅwe tshithu? Sedzani kha nṋe. Hu na vhanzhi henefho vhane
vha khou rabela, inwi ni a vhona, ndi zwine nda khou zwi ambela
zwone. Sedzani kha riṋe. Zwino, ee, a ni bvi hafha, hafha a si
hayani haṋu. Ni bva fhethu hu no pfi Porterville, California. Ndi
zwone. Naa ni a tenda uri Mudzimu a nga mbudza uri ni nnyi? U
a ḓivha. Dzina ḽaṋu ndi Vho.Mme Wintham. Ndi zwone. Zwino

tendani, huno pfuko i ḓo ni ṱutshela. “Arali iwe u tshi nga tou
tenda!” Ndi zwezwo fhedzi zwine Mudzimu a ni humbela u ita.
“Arali iwe u tshi nga tou tenda!”
187 Naa a ni tendi izwo nga mbilu yaṋu yoṱhe? Muṅwe muthu
kha holwu lufhera hafha, naa ni nga si tende? Muṋe o ḓa huno o
ni vhidza. U khou ni vhidza u bva lufuni u ya Vhutshiloni, u bva
kha vhulwadze u ya kha mutakalo.
188 Hafha ndi munna o dzula murahu nga hafha, ṱhoho yo
kwatamela fhasi, a tshi khou rabela. Zwavhukuma ha khou
rabelela ene muṋe, u khou rabelela muṅwe muthu. Ndi mu—
musidzana. Ndi ṅwananyana wawe. Naa ni a tenda, muṋe
wanga? Ni na thaidzo na milenzhe yaṋu. Ni na thaidzo na
magona aṋu. Izwo ndi zwone. A hu na ṱhoḓea ya u lila, ndi Ene
hafho tsini haṋu. Ṅwananyanawaṋu u sibadela, naa ha ngo ralo?
Thaidzo ya lufhia. Ni a tenda. Ni a tenda? Muṋe o ḓa huno a mu
vhidza. Naa ni ḓo tenda, sa khotsi awe? Ni ḓo ralo? Ngavhe A tshi
mudalelamadekwana a ṋamusi, na inwi. Ngavhe zwi tshi fhela.
189 Hafha ndi mutukana muṱuku, mutukana muṱuku wa
tshifhaṱuwo tsha buraweni. U khou tambula nga vhulwadze ha
lukanda, na asima, mutukana muṱuku wa Mumexico, mutukana
wa Mumexico o dzulaho henefho. Ha bvi hafha. U bva San Jose.
Naa ni a tenda, murwa? Tshiṅwe tshithu, khotsi aṋu vha fhano
na inwi. Ndi mushumeli. Izwo ndi zwone. Naa ni a tenda uri
Mudzimu a ngambudza dzina ḽaṋu?Naa zwi ḓo ni ita uri ni tende
nga maanḓa? Dzina ḽaṋu ndi Rubeni. Zwino tendani. Um-hum.
Mudzimu u ḓo ni fhodza.
190 Muṋe o ḓa huno U a u vhidza. Oo, muitazwivhi, oo, muthu
a lwalaho, naa a ni vhoni Muṋe o vhonadzwa kha tshivhili
tsha vhathu, vhukati ha vhatendi? O ḓa u vhidza vhana Vhawe
vha tendaho kha mutakalo. O ḓa u vhidza muitazwivhi uri a
rembuluwe. O guneaho, muraḓo wa tshivhidzo, Muṋe o ḓa huno
uya u vhidza.
191 Naa ni a zwi tenda? Naa ni a zwi tenda ni tshi itela ṱhoḓea
yaṋu zwino? Arali ni tshi ralo, imisani tshanḓa tshaṋu, ni ri,
“Ndi a tendela ṱhoḓea yanga.” Zwenezwo imani nga milenzhe
yaṋu huno ni zwi ṱanganedze. Muṋe o ḓa huno u ya ni vhidza.
Huno nnyi na nnyi ane na vha ene, ṱhoḓea iṅwe na iṅwe ine na
vha nayo, Muṋe o ḓa huno U ya ni vhidza. Ndi a sa shanduki
mulovha, ṋamusi, na lini na lini.
192 Uḽa musadzi muṱuku o ya muḓini, huno a ri, “Iḓani, ni vhone
Munna We a mmbudza zwe zwa vha zwo khakhea.” A no ngo ya
muḓini. No ḓa na zwi vhona, inwi muṋe, ngauralo Muṋe o ḓa
huno u ya ni vhidza.
193 Imisani zwanḓa zwaṋu ni Mu rende, huno ni ri, “Murena
Yesu, ndi muitazwivhi; nkhangwele. Ndi o guneaho; u
nkhumisele murahu, Murena. Ndi ṱoḓa Muya Mukhethwa;
nnḓadze. Ndi khou lwala; mphodze. Ndi muholefhali; mphodze.”

Muṋe o ḓa huno uya u vhidza. Imisani zwanḓa zwaṋu zwino huno
ni Mu ṋee dzithendo. Amene.
194 (Ri ṋeeni tshuni ṱhukhu hafha, “Ndi ḓo Mu renda, ndi ḓo Mu
renda.” Ni a lu ḓivha? Ndi ḓo Mu renda. Ni a lu ḓivha ulwo, a
ni ralo?)

Naa ni a tenda?
Ndi ḓo Mu renda, ndi ḓo Mu renda,
Oo, rendani Ngwana yo vhulahelwaho
vhaitazwivhi;

Mu ṋeeni vhugala, vhoinwi vhathu noṱhe,
Ngauri Malofha Awe o ṱanzwa dondo ḽiṅwe na
ḽiṅwe.

195 Ni a Mu funa? Zwino naa a ni takalela u Mu imbela musi A
fhano? Ndi ene Muya u no khou tshimbila u mona na tshifhaṱo.
U ḓivha mbilu yaṋnu, u ḓivha zwoṱhe nga ha inwi. Kha ri Mu
imbele, nga mbilu dzashu dzoṱhe.

Ndi ḓo Mu renda, (imisani zwanḓa zwaṋu
musi ni tshi zwi ita), Ndi…(zwino itanu Mu
renda)…Mu renda,

Oo, rendani Ngwana ye ya vhulaelwa
vhaitazwivhi;

Oo, Mu ṋeeni vhugala, vhoinwi vhathu noṱhe,
Ngauri Malofha Awe o ṱanzwa dondo ḽiṅwe na
ḽiṅwe.

196 Oo, mufumakadzi, inwi ni re kha tshidulomulinga, arali ni
tshi nga tou tenda zwo engedzeaho henefho. “Ndi…”Kha ri zwi
lingedze hafhu. Ndi khou lindela tshiṅwe tshithu.

Ndi ḓo Mu renda, ndi ḓo Mu renda,
Oo, rendani Ngwana ye ya vhulaelwa
vhaitazwivhi;

Mu ṋeeni vhugala, vhoinwi vhathu noṱhe,
Ngauri Malofha Awe o ṱanzwa dondo ḽiṅwe na
ḽiṅwe.

197 Zwino musi ri tshi imba izwo hafhu, rembuluwani, farani
tshanḓa tsha muṅwe muthu, musi ri tshi lu imba, imbani, “Ndi
ḓo Mu renda.” Kha ri ye, roṱhe zwino.

Ndi ḓo Mu renda, ndi ḓo Mu renda,
Rendani Ngwana ye ya vhulaelwa
vhaitazwivhi;

Mu ṋeeni vhugala, vhoinwi vhathu noṱhe,
Ngauri Malofha Awe o ṱanzwa dondo ḽiṅwe na
ḽiṅwe.

198 Oo, khonani yamuitazwivhi, naa ni nga si ḓe nṱha afha? Iḓani
ni Mu fhe thendo, vhoinwi vhathu noṱhe. Vhoinwi vhathu noṱhe
vhane na ṱoḓa u Mu bula sa Mutshidzi waṋu. Vhuhoneni Hawe,
musi vhakhethwa vha tshi khou losha vha Muyani, naa ni nga

si ḓe afha na ima? Na ri, “Ndi ṱoḓa u ṱanziela, madekwana a
ṋamusi. Ndi ṱoḓa u Mu ṋea thendo. Ndi ṱoḓa u ḓa. A thi Mu
shoni. Ndi ṱoḓa shango ḽi tshi ḓivha uri ndi a Mu ṱanganedza sa
Mutshidzi wanga, hanefha musi A kha ḓi vha hone.” Iḓani musi
ri tshi lu imba.

Ndi ḓo Mu renda, (naa ni nga si ḓe?) Ndi ḓo Mu
renda,

Oo, rendani Ngwana ye ya vhulaelwa
vhaitazwivhi;

Oo, Mu ṋeeni vhugala, vhoinwi vhathu noṱhe,
Ngauri Malofha Awe o ṱanzwa dondo ḽiṅwe na
ḽiṅwe.

199 Oo, ndi zwezwo, mufumakadzi, iḓani ngeno phanḓa. Ndi
nnyi muṅwe ane a ḓo ḓa, kha Vhuhone ha Kristo? Iḓani ngeno
nṱha, khaladzi, imani hafha.
200 Muṅwe muthu ane a Mu ṱoḓa a tshi vha Mutshidzi wawe,
zwa zwino, a sa shoni. O ri, “Arali ni tshi Ntshona phanḓa ha
vhathu, Ndi ḓo ni shona phanḓa ha Khotsi A nga na Vharuṅwa
vhakhethwa.” Arali ni sa Mu shoni zwino, huno ni tshi Mu
ṱoḓa u vha Mutshidzi waṋu, musi A hafha! No Mu vhona. Zwo
khunyelela nga maanḓa, Ipfi ḽone Ḽine ḽi a Ḓiḓivhisa. Iḓani
ngeno nṱha musi vhakhethwa vha tshi khou losha zwino. Naa
ni nga si ḓe nṱha?
201 Mudzimu a ni fhaṱutshedze, muṋe wanga. Hafha hu ḓa
mukegulu, a tshi ḓa kha vhukale ha vhukuma. Naa ni nga si
ḓe zwino?

Ndi ḓo…(imbani zwino)…Ndi ḓo renda…
202 Ndi zwone, sambi ḽiṱuku, iḓani nga henefho u mona. Itanu
renda. Mudzimu a ni fhaṱutshedze, mufumakadzi, ndi nḓila ya u
zwi ita. Mudzimu a ni fhaṱutshedze, vho-muṱuku.

…vhulaelwa vhaitazwivhi;
Mu ṋeeni vhugala, vhoinwi vhathu noṱhe,
Ngauri Malofha Awe o ṱanzwa dondo ḽiṅwe na
ḽiṅwe.

203 Musi vhashumeli vha tshi khou ya kha havha vhathu zwino
naa muṅwe muthu a nga si ḓe? O guneaho, naa ni ḓo ḓa, na ri,
“Ndi khou shonela vhutshilo hanga”? Hafha U hone. Ni a tenda
uri ndimuḓinḓawaMudzimu? Imisani zwanḓa zwaṋu.Mulandu,
Yesu Kristo u vhukati hashu. Naa ni nga si ḓe?

Mu ṋeeni vhugala…(Naa ni nga si ḓe, Mu
ṋeeni vhugala?)…vhathu,

Ngauri Malofha Awe o ṱanzwa…
204 Mariṱa, naa ni khou ḓa, kana naa ni khou ya u dzula nḓuni na
Maria? Naa ni khou ya u dzula murahu na ḽiṅwe dzangano, huno
na ri, “Oo, tshivhidzo tshanga a tshi Zwi tendi nga heyi nḓila,”
musi Kristo a tshi vhonadzwa? Naa ni khou ya u dzula murahu

na amba izwo, kana ni khou ya u bvela khagala? “Zwo luga, ndi
ḓo ni vhudza, musi ndi…” Hai. Ṋamusi, heyi ndi awara. Lufu
lu nembelela umona na inwi, vhunga ṅwanawaYairo.
205 Iḓani zwino! O guneaho, iḓani zwino. Muitazwivhi, iḓani
zwino. Hetshi ndi tshifhinga. Muṋe o ḓa huno U ya ni vhidza.
U khou ni vhidza. Inwi ni ri, “Naa ni zwi ḓivha hani?” U khou
shumisa ipfi ḽanga. Arali A tshi shumisa ipfi ḽanga u vhudza
malwadze, maṱungu na zwithu, naa a ni zwi ḓivhi uri U khou ni
vhidza kha zwivhi na zwo-vho? I bvani! I ḓani zwino, hetshi tshi
nga vha tshikhala tsha u fhedzisela tshine ni nga ḓi vha natsho.
206 Hafhu, hu na vhanzhi hafha vhane vha tea u ḓa, dzikhonani.
A thi ṱoḓi u ni shonisa, u ni vhidzela nnḓa nga heyi nḓila. A
zwo ngo luga. Arali ni tshi ḓo ri nga tshiṅwe tshifhinga…Avho
Vhafarisei vho elekanya uri vho tshidzwa, fhedzi vho vha vha
songo ralo. Ni khou elekanya tshithu tshithihi. I ḓani zwino.
207 Ivhani na vhuṱanzi! Ni songo, ni songo tou dzhia
tshikhala tshipfufhi khazwo. Arali hu na u tima tima huṱuku
muhumbuloni waṋu, ni songo hoya na tshithihi. I ḓani zwino.
Zwino ndi tshifhinga, zwino musi Tshisima tsho vulea, musi
Muya Mukhethwa u hone fhano. Muṋe o ḓa. Uho u tima tima
huṱuku, ndi zwine A khou lingedza u ni vhudza, “Ni khou
tima tima.” Zwi ṋekedzeni. I ḓani, zwino. Muṋe o ḓa huno u
ya ni vhidza. Izwo ndi zwone, itanu dzulela u ḓa, itanu dzulela
u ḓa.

Ndi ḓoMu renda, ndi ḓoMu renda, (Naa ni nga
si ḓe na Mu ṋea thendo?)

Rendani Ngwana ye ya vhulahelwa
vhaitazwivhi;

Mu ṋeeni vhugala, vhoinwi vhathu noṱhe,
Ngauri Malofha Awe o ṱanzwa dondo ḽiṅwe na
ḽiṅwe.

208 Zwino musi vhitazwivhi vha tshi khou ḓa, u Mu vhila; irani
vhathu vha Mu ṋee thendo, musi ri tshi lu imba zwino. Zwanḓa
zwaṋu zwi nṱha, imbani uMu renda, zwino, roṱhe.

Ndi ḓo Mu renda, ndi ḓo Mu renda,
Rendani Ngwana ye ya vhulahelwa
vhaitazwivhi!

209 Itanu Mu ṋea thendo! Vhoinwi vhathu u mona hafha,
rabelani, Mu humbeleni uri a ni hangwele. Ndi zwine A ḓo ita.
Muṋe o ḓa huno u ya ni vhidza. Mudzimu a ni fhaṱutshedze. 

